
Radne eksploatacije djece
Trgovine ljudima u svrhu
seksualnog iskoridtavanja





BOSNA I HERCEGOVINA
IZVJEŠTAJ O STANJU TRGOVINE LJUDIMA 
U BOSNI I HERCEGOVINI
I
IZVJEŠTAJ O PROVEDBI AKCIONOG PLANA ZA BORBU PROTIV TRGOVINE LJUDIMA U BOSNI I HERCEGOVINI ZA 2010. GODINU
Državni koordinator za borbu protiv trgovine ljudima i ilegalne imigracije u Bosni i Hercegovini
Na osnovu člana VI. tačka 3. i 4. Odluke o procedurama i načinu koordinacije aktivnosti na sprečavanju  trgovine  ljudima  i ilegalne  imigracije  u Bosni  i Hercegovini  i uspostavljanju funkcije Državnog koordinatora ("Službeni glasnik Bosne i Hercegovine", broj 24/03 i 37/04), Državni  koordinator  za  borbu  protiv  trgovine  ljudima  i  ilegalne  migracije  u  Bosni  i Hercegovini, Vijeću ministara Bosne i Hercegovine podnosi:

IZVJEŠTAJ O STANJU TRGOVINE LJUDIMA U BOSNI I HERCEGOVINI I IZVJEŠTAJ O PROVEDBI AKCIONOG PLANA ZA BORBU PROTIV TRGOVINE LJUDIMA U BOSNI I HERCEGOVINI U 2010. GODINI
I Uvod

Trgovina ljudima je vid kriminaliteta koji predstavlja globalan problem, koji je izraženiji u zemljama koje su u fazi ekonomske i socijalne tranzicije, među koje spada i Bosna i Hercegovina. Žrtve trgovine ljudima su uglavnom osobe koje pripadaju socijalno ugroženim kategorijama stanovništva, potiću iz siromašnih zemalja, osobe su koje u potrazi za boljim uslovima života migriraju u bogatije zemlje. U potrazi za boljim uslovima za život često postaju meta kriminalnih mreža trgovaca ljudima. U novijem periodu Bosna i Hercegovina je sve manje  zemlja tranzita i zemlja odredišta, a sve više zemlja porijekla i odredišta, što pokazuje statistika evidentiranih žrtava trgovine ljudima. Zbog ekonomskih prilika Bosna i Hercegovina nije interesantno područje stranim državljanima koji se odluče baviti prostitucijom, ili osobama koje organizuju prostituciju ili trgovinu ljudima, iz razloga što veću i bržu finansijsku korist kroz ovaj vid kriminala ostvaruju u razvijenim zemljama Evrope i drugim bogatim državama u svijetu.
 Preduzete mjere i radnje od strane Državne agencije za istrage i zaštitu i drugih policijskih agencija u Bosni i Hercegovini u toku 2010. godine su imale dobre rezultate u prevenciji i rasvjetljavanju krivičnih djela trgovine ljudima i povezanih krivičnih djela. U Bosni i Hercegovini, iz godine u godinu evidentan je sve manji broj slučajeva  trgovine ljudima u kojima su žrtve strani državljani. Takođe u padu je i broj eviedentiranih krivičnih djela trgovine ljudima u kojima su žrtve državljani Bosne i Hercegovine. Statistički podaci ukazuju da je u porastu broj slučajeva trgovine ljudima u kojima su žrtve malodobne osobe porijeklom iz Bosne i Hercegovine.  Primjetni su novi oblici trgovine ljudima koji ukazuju da se ovaj vid kriminala iz ugostiteljskih i drugih uslužnih i javnih objekata “preselio” u privatne prostore (stanove, kuće), što značajno usložnjava otkrivanje, rasvjetljavanje i dokumentovanje ove vrste kriminala.
Kriminalističko obavještajni podaci ukazuju na sumnju u izvršenje krivičnih djela trgovine ljudima kroz različite oblike radne eksploatacije (prosjačenje, radovi na poljoprivrednim imanjima, građevinski radove i dr.) u kojima su žrtve državljani Bosne i Hercegovine. Najizraženiji je problem prosjačenja, najčešće Roma, koji je posljedica načina života, ali i sve složenijih ekonomsko-socijalnih prilika koje vladaju u Bosni i Hercegovini i okruženju. Raspoloživi podaci ukazuju na sumnju da se u pojedinim slučajevima radi o organizovanom prosječenju, u kojem organizatori kroz radnu eksploataciju žrtava prosjačenja, na nezakonit način stiču značajnu nezakonitu dobit.
Represivne mjere entitetskih i policije Brčko Distrikta, koje su usmjerene ka osobama koje vrše prosjačenje, nisu dale očekivane rezultate u rješavanju problema prosječenja. Značajan korak u rješavanju navedenog problema je proces evidentiranja Roma u matične knjige rođenih koji sprovodi Ministarstvo za ljudska prava i izbjeglice. Navedena aktivnost će u mnogome olakšati postupke identifikacije malodobnih osoba Roma, potencijalnih žrtava trgovine ljudima. U rješavanje  problema organizovanog prosjačenja uključeni su: Ured državnog koordinatora za borbu protiv trgovine ljudima i ilegalne imigracije; Udarna grupa za borbu protiv trgovine ljudima i organizovana ilegalne imigracije; predstavnici tužilaštava i policijskih agencija; i dugih institucija koje se bave ovom problematikom. U narednom periodu nadležni organi u Bosni i Hercegovini represivne mjere će usmjeriti prema osobama koje organizuju prosječenje, koje je najizraženjije u većim gradskim centrima, s ciljem prikupljanja dokaza radne eksploatacije, kao jednog od oblika trgovine ljudima, procesuiranja organizatora prosjačenja i oduzimanja nelegalno stečene imovinske koristi koju su kriminalne osobe ostvarile kroz ovaj vid kriminala.  
Trenutno stanje kriminaliteta u oblasti trgovine ljudima, prema podacima i procjenama policijskih struktura, tužilaštva i nevladinih organizacija, može se ocjeniti zadovoljavajućim. Pomenuta vrsta kriminala prema statističkim pokazateljima ima trend opadanja. Ipak, problem trgovine ljudima u Bosni i Hercegovini se još uvijek ne može posmatrati problematikom koja je u potpunosti pod kontrolom institucija u Bosni i Hercegovini koje se bave problemom trgovine ljudima, posebno iz slijedećih razloga: što je povećan broj evidentiranih slučajeva u kojima su žrtve ovog vida kriminala malodobni državljani Bosne i Hercegovine; što kriminalne grupe i pojedinci iznalaze nove načine izvršenja trgovine; što se ne raspolaže pokazateljima stvarnog obima i razmjera  kriminala ove vrste; što je globalna kriza u svijetu imala značajan uticaj i na ekonomsku situaciju u Bosni i Hercegovini, a samim tim i na trgovinu ljudima.
Evidentirani slučajevi trgovine ljudima u Bosni i Hercegovini nisu imali obilježja organizovanog kriminala. Uglavnom se radi o manjim grupama osoba koje su uključene u trgovinu ljudima, koje nemaju jake međusobne veze, široku organizaciju i vertikalnu hijerarhiju. Pored navedenog, u toku 2010. godine nisu evidentirani slučajevi u kojima su osumnjičene osobe za trgovinu ljudima u Bosni i Hercegovini imale čvrste veze sa kriminalnim organizacijama iz drugih zemalja. Karakteristika trgovine ljudima je da su žrtve trgovine ljudima izložene različitim, nakada veoma brutalnim, oblicima nasilja koji ostavljaju teške posljedice po zdravlje. U 2010. godini u Bosni i Hercegovini nisu registrovani slučajevi u kojima je došlo do najtežih posljedica, odnosno smrti žrtava trgovine. Saradnja sa institucijama koje se bave zaštitom žrtava trgovine ljudima i njihovim smještajem ostvaruje se u skladu sa prilikama koje zahtjeva svaki konkretan slučaj.

Institucionalni kapaciteti Bosne i Hercegovine na polju borbe protiv trgovine ljudima i zaštite žrtava trgovine ljudima bilježe kontinuiran napredak. Razultat aktivnosti koje su preduzele institucije u Bosni i Hercegovini je prepoznat i u Godišnjem izvještaju o trgovini ljudima Državnog sekretarijata Sjedinjenih Američkih Država za 2010. godinu,  u kojem je Bosna i Hercegovina svrstana u prvu kategoriju zemalja koje ispunjavaju minimum standard u borbi protiv trgovine ljudima. Napredak na polju borbe protiv trgovine ljudima i svrstavanje Bosne i Hercegovine u nivo 1. podrazumjeva i značajno veće obaveze koje, pored održavanja i unaprijeđenja stanja u oblasti trgovine ljudima, podrazumjeva i samoodrživost institucija koje se bave ovom problematikom.
Na osnovu preporuka Vijeća Evrope i pozitivnog izvještaja Evropske Komisije od 15.12.2010. godine građanima Bosne i Hercegovine i Albanije omogućen ulazak u zemlje Evropske Unije bez viza. Pomenuta okolnost je dodatno promjenila situaciju u pogledu stanja ilegalnih imigracija u Bosni i Hercegovini i borbe protiv krijumčarenja, posebno Albanskih državljana, koji su uz građane Turske u proteklom periodu bili najzastupljenije žrtve krijumčarenja osoba preko Bosne i Hercegovine ka zemljama Zapadne Evrope. 

Izmjenama krivičnog zakona Bosne i Hercegovine koji je u primjeni od  maja 2010. godine, stvorene su pretpostavke koje će olakšati rad istražnim orgnima u ovoj oblasti. Pomenutim izmjenama Krivični zakon je usklađen sa međunarodnim konvencijama koje definišu oblast trgovine ljudima, posebno u dijelu koji  se tiče starosne dobi žrtve odnosno pojma dijete, otežavajućih okolnosti, kažnjavanja korisnika usluga žrtava trgovine ljudima, i oduzimanja imovinske koristi stečene vršenjem krivičnih djela. Pored navedenog, znatno su pooštrene sankcije za izvršenje krivičnog djela trgovine ljudima. Inkriminacija konzumenata usluga žrtava trgovine ljudima, kroz pomenute izmjene zakona može dati pozitivan rezultat u pogledu donošenja odluke osoba da koriste usluge žrtve ili potencijalne žrtve tegovine. Pomenuta okolnost s druge strane dovodi do otežanog dokazivanja krivičnog djela trgovine ljudima, iz razloga što su konzumenti  seksualnih usluga u proteklom periodu korišteni kao svjedoci u postupku dokazivanja krivičnog djela.
 
Nakon usvajanja izmjena i dopuna Krivičnog zakona Bosne i Hercegovine,  pristupilo se usklađivanju entitetskih krivičnih zakona i Krivičnog zakona Brčko Distrkta sa Krivičnim zakonom Bosne i Hercegovine, što će u narednom periodu pozitivno uticati na efikasnost policijskih agencija u smislu smanjene mogućnosti preklapanja i sukoba nadležnosti i istovremenog rada više policijskih agencija po istom predmetu.

Treba napomenuti, da u Bosni i Hercegovini nisu evidentirani slučajevi trgovine ljudskim organima.


Iz naprijed navedenog, može se konstatovati da će određeni uticaj na stanje trgovine ljudima u Bosni i Hercegovini, u odnosu na predhodne godine imati ekonomsko-socijalne prilike, kao posljedica globalne krize u svijetu i liberalizacija viznog režima. Međutim, jačanje institucija koje su uključene u borbu protiv trgovine ljudima i zaštiti žrtava trgovine, predstavljaju dobre osnove za procjenu da će stanje trgovine ljudima u Bosni i Hercegovini i u narednoj godini biti na slićnom nivou i da će pratiti višegodišnje trendove.


U narednom periodu potrebno je nastaviti rad na unaprijeđenju kordinacije nadležnih službi za provođenje zakona u oblasti trgovine ljudima, kako bi se u što manjim slučajevima događalo da zbog sukoba nadležnosti dođe do paralelizma u provođenju istraga. Značajno je održavati i proširiti partnerstvo sa nevladinim organizacijama s ciljem stvaranja što boljih uslova za zbrinjavanje domaćih žrtava trgovine ljudima, radi profiliranja odgovora na problem trgovine ljudima zasnovanog na potrebama žrtava. Pored navedenog, potrebno je nastaviti saradnju sa lokalnim centrima za socijalni rad i drugim insitucijama čiji uposlenici dolaze u dodir sa potencijalnim žrtvama trgovine ljudima, radi lakše i efikasnije početne identifikacije žrtava i edukacije uposlenika pomenutih službi o mjerama koje trebaju preduzeti s ciljem upoznavanje nadležnih institucija koje se bave zaštitom žrtava i gonjenjem počinilaca. Kampanje usmjerene na smanjenje potrežnje za komercijalnim seksom i prisilnim radom dale bi pozitivne razultate na unaprijeđenju opšteg stanja u oblasti trgovine ljudima u BiH. Unaprijeđenje saradnje sa nadležnim službama u zemljama okruženja je bitan segment na kojem treba ostvariti napredak u narednom periodu.
Na trendove trgovine ljudima u znatnoj mjeri utiću trendovi ilegalnih migracija i krijumčarenja migranata. U toku 2010 godine pripadnici granične policije Bosne i Hercegovine, tužilaštvu Bosne i Hercegovine podnjeli su 23 izvještaja o izvršenom krivičnom djelu koji se odnosi na član 189. Krivičnog zakona BiH (krijumčarenje osoba), protiv ukupno 34 osobe, od čega se 5 službenih izvještaja odnosi na član 250. Krivičnog zakona.BIH u vezi sa članom 189. Krivičnog zakona BIH (organizovani kriminal) protiv ukupno 7 osoba, kao i dva službena izvještaja  koji se odnose na član 249. stav 1. u vezi sa članom 198 Krivičnog zakona BIH (udruživanje radi činjenja krivičnog djela ), protiv ukupno 10 osoba. Ukupno je prijavljena 51 osoba. U 2009. godini Tužilaštvu BiH je podneseno 27 službenih izvještaja za krijumčarenje osoba, od čega se 11 odnosilo na član 250.   u vezi sa članom 189. Krivičnog zakona BIH  (organizovani kriminal), a 5 se odnosilo na član 149 stav 1. u vezi sa članom 189. Krivičnog zakona BIH (udruživanje radi činjenja krivičnih djela). Ukupno je prijavljeno 77 osoba. 
Strani državljani koji su predmed krijumčarenja, uglavnom su državljani Turske, Albanije, državljanima Srbije sa područja Kosova, državljana Afro-Azijskog porijekla, a tendecija je i blagog porasta krijumčarenja državljana Bosne i Hercegovine Roma.

Prema podacima kojima raspolaže Granična policija i prema procjenama policijskih organa susjednih zemalja u narednom periodu očekuje se povećan priliv ilegalnih imigranata sa podrjučja Palestine, Alžira, i drugih Afričko-Azijskih zemalja. Ilegalni imigranti iz navedenih zemalja koji su do sada otkriveni nemaju nikakva dokumenta za identifikaciju  a utvrdjivanje identiteta  je otežano zbog političke situacije u njihovim matičnim zemljama. Putovanje ilegalnih imigranata sa navedenih podrjučja prema zemljama zapadne Evrope traje po nekoliko mjeseci, na način da koriste slabosti pravnog sistema država u kojima borave. U slučaju da budu otrkiveni podnose zahtjev za azil, a protekom odgovorajučeg vremena samoinicijativno napuštaju azilantske centre i nastavljaju putovanje do krajnje destinacije. Pored toga očekuje se smanjenje priliva ilegalnih imigranata  sa podjučja Albanije iz razloga što su za Albanske državljane ukinute vize sa zemljama Evropske unije.


Dodatne smjernice za rad na borbi protiv trgovine ljudima dat će i rezultati i nalazi procesa monitoringa ispunjavanja Akcionog plana za borbu protiv trgovine ljudima u Bosni  i Hercegovini za period 2008-2012, koji će biti okončan početkom 2011. godine. Prvi nalazi ovog procesa ukazuju na to da se provedba Akcionog plana odvija uglavnom u skladu sa utvrđenim ciljevima i aktivnstima te u okviru planiranih rokova, ali da pojedine aktivnosti treba da budu dodatno intenzivirane, posebno u dijelu krivičnog gonjenja trgovaca ljudima i sistemima podrške.

II Okvir podrške
Pravni okvir

Početkom 2010. godine Parlamentarna skupština Bosne i Hercegovine je usvojila izmjene i dopune Krivičnog zakona Bosne i Hercegovine. Ovim izmjenama i dopunama došlo je  i do izmjene člana 186. koji se odnosi na trgovinu ljudima. Novi  član je sada u potpunosti usklađen sa Konvencijom Vjeća  Evrope o akciji protiv trgovine ljudima. Definicija pomenutog krivičnog djela je izmjenjena. Uvedene su izmjene sa nizom otežavajućih okolnosti za počinioce krivičnog djela, te je predviđeno i kaznjavanje osoba koje koriste usluge žrtava trgovine ljudima. Takodjer treba pomenuti da su poboljšani mehanizmi za oduzimanje imovinske koristi koja je stečena ovom vrstom krivičnog djela, te je propisano i zatvaranje prostora koji su korišteni prilikom izvršenja  ovog krivičnog djela. Izmjenama i dopunama ovog člana je ujedno i povećana zaprijećena kazna za pomenuto krivično djelo, a zakonski minimum za osnovni oblik krivičnog djela povečan je sa jedne na tri godine.


Federacija Bosne i Hercegovine, Republika Srpska i Brčko Distrikt su u 2010. godini, usvajanjem zakona o izmjenama i dopunama krivičnih zakona,  usaglasili svoja krivična zakonodavstva sa Krivičnim zakonom Bosne i Hercegovine.


Izmjene i dopune krivičnog zakonodavstva su uvodjenjem odredbi o proširenom oduzimanju imovinske koristi stečene krivičnim djelom, u značajnoj mjeri unaprijedile pravni okvir za oduzimanje i konfiskaciju nezakonite dobiti stečene trgovinom ljudima.
 


Krajem 2010 godine pokrenut je postupak pristupanja Bosne i Hercegovine Konvenciji Vijeća Evrope za zaštitu djece od seksualnog iskorištavanja i seksualne zloupotrebe.

Izmjenama i dopunama krivičnog zakonodavstva u entitetima i Brčko Distriktu BiH, dodatno je unaprjeđen pravni okvir vezan za krivična djela povezana sa dječijom pornografijom.
Regulativni okvir

U toku 2010 godine Odsjek za borbu protiv trgovine ljudima je, u partnerstvu sa Catholic Relief Services (CRS) je u okviru trogodišnjeg projekta finansiranog od strane USAID-a “Održive intervencije za borbu protiv trgovine ljudima u Bosni i Hercegovini (SUSTAIN)”, izradio Smjernice za regionalne monitoring timove o postupanju sa žtrvama trgovine ljudima u Bosni i Hercegovini i Smjernice o postupanju centara za socijalni rad sa žrtvama trgovine ljudima. Smjernice za regionalne monitoring timove sastoje se od dva dijela. 


Prvi dio predstavljaju opće smjernice za rad timova u svrhu provođenja aktivnosti na suzbijanju trgovine ljudima u BiH, te praćenja primjene međunarodnih standarda za zaštitu ljudskih prava žrtva i svjedoka žrtava trgovine ljudima. U ovom dijelu detaljnije se opisuje svrha uspostave regionalnih monitoring timova, te oblik i sadržaj njihove međusobne funkcionalne koordinacije. 


Drugi dio Smjernica sadrži posebna uputstva za organe vlasti i nevladine organizacije uključene u rad monitoring timova. Ovaj dio Smjernica se odnosi na obaveze i način djelovanja u sljedećim dijelovima postupka sa žrtvama trgovine ljudima:

· Proces otkrivanja trgovine ljudima i identifikacije žrtava trgovine ljudima

· Obavljanje razgovora sa žrtvom trgovine ljudima

· Procjenjivanje slučaja

· Prijavljivanje krivičnog djela, izvršioca i žrtve sa zaštitom i poštovanjem principa povjerljivosti i upućivanjem prijave

· Saradnja nadležnih institucija i ovlaštenih organizacija u otkrivanju trgovine ljudima i identifikaciji žrtava trgovine ljudima 

· Planiranje i organiziranje zaštite i zbrinjavanja

· Transport žrtava trgovine ljudima

· Smještaj žrtava trgovine ljudima u skloništa i otpuštanje

· Saradnja nadležnih institucija i ovlaštenih organizacija tokom zbrinjavanja

· Rehabilitacija žrtve trgovine ljudima i individualni plan rehabilitacije

· Repatrijacija žrtve trgovine ljudima i individualni plan repatrijacije, i

· Resocijalizacija i individualni plan resocijalizacije

Smjernice za pojedine nadležne institucije i ovlaštene organizacije ne sadrže svih 12 dijelova obzirom da ne učestvuju sve institucije i organizacije u svim dijelovima postupka. 

Smjernice o postupanju Regionalnih monitoring timova će služiti kao vodič svim članovima Monitoring timova, kao i institucijama/organizacijama koje predstavljaju, za njihov angažman, ali i dužnosti i obaveze unutar timova. Smjernice će također pružati informacije potrebne svim članovima za njihov svakodnevni rad i efikasnu zaštitu žrtava trgovine ljudima. 


U prilogu Smjernica o postupanju regionalnih monitoring timova za borbu protiv trgovine ljudima u BiH nalazi se CD sa korisnim priručnicima/materijalima za ove aktivnosti a koji su publikovani od strane Odsjeka za borbu protiv trgovine ljudima, adresare članova regionalnih monitoring timova Sarajevo, Tuzla, Banja Luka i Mostar, kao i zakonodavni okvir a u vezi ove problematike. 


Kako bi se osiguralo uspostavljanje i primjena odgovarajućih mehanizama zaštite za žrtve trgovine ljudima kao i dugoročne usluge reintegracije i resocijalizacije za domaće žrtve trgovine ljudima, razvijen je dokument: Smjernice o postupanju centara za socijalni rad sa žrtvama trgovine ljudima.

Smjernice o postupanju centara za socijalni rad sa žrtvama trgovine ljudima predstavljaju vodič za pružanje zaštite žrtvama trgovine ljudima, ali također sadrži i infomacije o zakonskoj regulativi vezanoj za fenomen trgovine ljudima kao i informacije o referalnim mehanizmima odnosno organizacijama/institucijama sa kojima Centri za socijalni rad trebaju sarađivati tokom asistiranja žrtve trgovine ljudima.

Tokom 2010 godine. Ministarstvo za ljudska prava i izbjeglice je u saradnji sa Međunarodnom organizacijom za migracije (IOM) pripremilo i objavilo brošuru “standardi sigurnih kuća za žrtve trgovine ljudima u Bosni I Hercegovini’’. 
Koordinacijske strukture 

U skladu sa Državnim akcionim planom (2008-2012) tokom 2010. godine nastavljene su aktivnosti na uspostavi i izgradnji kapaciteta regionalnih monitoring timova za borbu protiv trgovine ljudima. Regionalni monitoring timovi za borbu protiv trgovine ljudima i ilegalne imigracije u Bosni i Hercegovini, formirani su po principu i načinu organizacije Državne agencije za istrage i zaštitu, što je i utvrđeno članom 22. Pravila o zaštiti žrtava trgovine ljudima i svjedoka žrtava trgovine ljudima državljana Bosne i Hercegovine. Ovim principom se, također, uvažava i različitost nadležnosti uključenih institucija. U skladu sa navedenim uspostavljeni su Regionalni  timovi za Sarajevo, Mostar, Banju Luku i Tuzlu. 


Svrha uspostave regionalnih timova je uspostavljanje dodatnih kapaciteta za poboljšanje funkcionalnih veza između nadležnih institucija u Bosni i Hercegovini koje sudjeluju u provođenju aktivnosti na sprečavanju trgovine ljudima. U rad Regionalnih timova uključeni su predstavnici agencija za sprovedbu zakona, Službe za poslove sa strancima, tužilaštava, centara za socijalni rad, nadležnih ministarstava zdravstva, obrazovanja i nevladinih organizacija, a u cilju osiguravanja bolje koordinacije u radu kroz direktnu razmjenu informacija unutar regionalnog tima. 


Tokom 2010.godine održan je niz sastanaka sa regionalnim timovima, a u cilju informisanja i prikupljanja komentara na Smjernica o postupanju regionalnih monitoring timova za borbu protiv trgovine ljudima, te su po ovim obavljenim aktivnostima iste pripremljene za štampu. 


U skladu sa  ovim Smjernicama a u suradnji sa NVO MFS-EMMAUS, a uz podršku OSCE Misije u Bosni i Hercegovini i stalne delegacije Francuske pri OSCE-u, realiziran projekat izgradnje kapaciteta institucija i organizacija nadležnih za postupanje sa žrtvama trgovine ljudima u Bosni i Hercegovini. Projektne aktivnosti su uključivale edukaciju članova Regionalnog tima Tuzla, na osnovu sačinjenih Smjernica, te je ovo istovremeno i prvi tim koji je educiran po ovom pristupu. 


Edukacije preostalih timova će se realizirati tokom narednog perioda a u cilju unapređenja aktivnosti rada regionalnih monitoring timova, što će biti realizirano u saradnji sa CRS-om u sklopu nastavka aktivnosti na projektu SUSTAIN.

Upravljanje informacijama 


U toku 2010. godine, nastavljene su aktivnosti na razvoju baza podataka za žrtve trgovine ljudima kao i osoba osumnjičenih za učestvovanje u trgovini ljudima. Kako bi se olakšalo prikupljanje podataka o žrtvama trgovine ljudima dizajniran je jedinstveni obrazac za prikupljanje podataka o potencijalnim i/li identifikovanim žrtvama trgovine ljudima u Bosni i Hercegovini i dostavljen svim vladinim institucijama i nevladinim organizacijama koje mogu doći u svojim redovnim aktivnostima u kontakt sa žrtvama trgovine ljudima.


Obrasci su načinjeni u vidu upitnika sa preciznim i detaljnim pitanjima i uputstvima za prikupljanje informacija o slučajevima trgovine ljudima, a podjeljeni su u tri vrste obrazaca a prema nadležnosti uključenih institucija i organizacija: (1) nadležna tužilaštva, policijske službe, ili službe za poslove sa strancima; (2) mjesno nadležni centri za socijalni rad; i (3) nevladine organizacije, sigurne kuće i ostale institucije koje identifikuju potencijalne žrtve trgovine ljudima. Obrasci su pripremljeni na takav način da je prvi ili opšti dio zajednički za sve što omogućava olakšano pretraživanje podataka o traženoj osobi, dok se preostali dio obrasca odnosi na specifične informacije o slučajevima, a u cilju izbjegavanja dodatne viktimizacije žrtve trgovine ljudima. Predviđeno je da se podaci na osnovu ovih obrazaca prikupljaju dva puta godišnje, a po potrebi i češće, te bi se statistički dio tih podataka koristio u pripremi godišnjeg izvještaja o stanju trgovine ljudima u Bosni i Hercegovini. Obzirom na određene nedostatke u uspostavi sistema uočene od strane Agencije za zaštitu ličnih podataka u narednom periodu predstoji usklađivanje sistema prikupljanja i čuvanja podataka u skladu sa pravilima o zaštiti ličnih podataka.

Krajem 2010.godine  je održan referalni sastanak sa predstavnicima nadležnih ministarstava, nevladinih i međunarodnih organizacija. Na sastanku su prezentirane aktivnosti Odsjeka za borbu protiv trgovine ljudima, aktivnosti koje se realiziraju  u saradnji sa Catholic Relief Services (CRS) pod nazivom “SUSTAIN”, a koji je finansiran od strane USAID-a. Istovremeno su na ovom sastanku prezentirani projeki i aktivnosti koje realiziraju sve uključene nevladine i međunarodne organizacije. 


Odsjek za borbu protiv trgovine ljudima je tokom 2010. Godine, a u skladu sa Akcionim planom nastavio informisati sve zainteresovane institucije, organizacije i pojedince o aktuelnostima vezanim za borbu protiv trgoivne ljudima putem publikovanja godišnjeg izvještaja o stanju trgovine ljudima u Bosni i Hercegovini i putem web stranice Ministarstva sigurnosti.
Izgradnja kapaciteta 
Edukacija socijalnih radnika 


Nakon završetka Smjernica za Centre za socijalni rad, tim autora koji je radio na Smjernicama, razvio je i Modul edukacije za socijalne radnike koji se bazira na Smjernicama i koji pored teorijskog pristupa sadrži i praktični pristup.


Na taj način socijalni radnici ne samo da će dobiti informacije o procedurama kao i dostupnim resursima za asistiranje žrtava trgovine ljudima nego stječu vrijedne vještine potrebne za proces asistiranja. Također, socijalni radnici kroz trening usvajaju unificirane standarde i procedure za pružanje asistencije/zaštite žrtvama trgovine ljudima.


U 2010. godini, održano je sveukupno osam treninga za jačanje kapacitetea socijalnih radnika. Treninzi su održani za socijalne radnike iz Brčko Distrikta, Republike Srpske i šest kantona: Tuzlanski, Srednjonbosanski, Zeničko-dobojski, Sarajevski, Unsko-sanski i Kanton 10.


150 socijalnih radnika i predstavnika Ministarstva socijalne politike i rada iz 85 Centara za socijalni rad i pet kantonalnih ministarstava je prisustvovalo treninzima. Prvi trening je održan u aprilu u Tuzli za 19 socijalnih radnika iz 10 Centara za socijalni rad iz Tuzlanskog kantona. U istom mjesecu održan je i drugi trening u Vitezu za 17 socijalnih radnika iz 9 Centara za socijalni rad iz Srednjobosanskog kantona. U maju su održana dva treninga; jedan u Zenici za 21 socijalnog radnika iz 10 Centara za socijalni rad i drugi u Sarajevu za 21 socijalnog radnika iz 16 Centara za socijalni rad. U junu su održana dva treninga u Banja Luci za 25 učesnika iz 12 Centara za socijalni rad iz RS-a i u Tesliću za 13 socijalnih radnika iz 6 Centara za socijalni rad iz Zeničko-dobojskog kantona. U novembru je održan trening u Bihaću za 19 socijalnih radnika iz 11 Centara za socijalni rad iz Kantona 10 i Unsko-sanskog kantona. Također u novembru održan je trening u Bijeljini za 16 učesnika iz 12 Centara za socijalni rad iz RS-a i Brčko distrikta. Svim učesnicima su uručeni certifikati o završenoj edukaciji.


Iako socijalni radnici imaju ključnu ulogu u zaštiti domaćih žrtava trgovine ljudima, sama obuka socijalnih radnika ne garantira održivost mehanizama zaštite žrtava trgovine ljudima. Održivost će biti osigurana samo ako nove generacije socijalnih radnika budu obučene o problemu trgovine ljudima za vrijeme trajanja studija. 

Stoga je Odsjeka za borbu protiv trgovine ljudima, Ministarstvo za ljudska prava i CRS u saradnji sa fakultetima za socijalni rad razvio Praktikum za student socijalnog rada i socijalne radnike. Praktikum sačinjavaju četiri modula:
· Radna eksploatacija djece

· Trgovina ljudima u svrhu seksualnog iskorištavanja

· Prostitucija

· Pornografija i pedofilija

Pored teorijskog pregleda gore navedenih pojava i pojavnih oblika, Praktikum sadržava i praktična iskustva. Iako ciljnu skupinu korisnika Praktikuma čine socijalni radnici i studenti socijalnog rada, Praktikum će biti od koristi i drugim profesionalcima u njihovom radu na polju borbe protiv trgovine ljudima.

Edukacija nastavnika u srednjim školama

Tokom 2010. godine, CRS u suradnji sa pedagoškim zavodima i ministarstvima obrazovanja je organizirao 18 treninga za izgradnju kapaciteta nastavnika srednjih škola. Treninzi su održani u Brčko Distriktu i sedam Kantona: Srednjobosanski, Hercegovačko-neretvanski, Sarajevski, Zapadnohercegovački, Zeničko-Dobojski, Posavski i Kanton 10. Ukupno, 291 nastavnik iz 134 srednje škole je osposobljen za edukaciju učenika o prevenciji trgovine ljudima.


U februaru su održana četiri jednodnevna treninga za 76 nastavnika iz 31 škole iz Srednjobosanskog kantona. Također u februaru, Pedagoški zavod i Zavod za školstvo Hercegovačko-neretvanskog Kantona  su organizirali četiri treninga za 54 nastavnika iz 27 škola. Tokom aprila 2010. godine, savjetnici Pedagoškog zavoda Kantona Sarajevo su održali pet treninga za 72 nastavnika iz 30 srednjih škola dok je jedan jednodnevni trening održan za 14 nastavnika iz 8 srednjih škola iz Zapadnohercegovačkog kantona. Savjetnici iz Ministarstva obrazovanja iz Zapadnohercegovačkog kantona su u maju održali jednodnevni trening u Livnu za 15 nastavnika iz 8 škola iz Kantona 10. Također u maju, održana su dva treninga za 47 nastavnika iz 30 srednjih škola iz Zeničko-Dobojskog kantona. Zajednički trening za 13 nastavnika iz 4 škole iz Brčko Distrikta i jedne škole iz Posavskog Kantona je održan u decembru. Nastavnici iz vjerskih škola u svim Kantonima su također pohađali edukaciju. 


Po završetku edukacije, svim nastavnicima koji su pohađali edukacije podijeljeni su priručnici, a dodijeljeni su im i certifikati o završenoj edukaciji. 
Dodatne aktivnosti za osnovne škole

Uporedo sa edukacijom nastavnika, u 2010 godini održano je deset treninga za jačanje kapaciteta pedagoga u osnovnim školama, o prevenciji trgovine ljudima.


Treninzi su održani u Tuzlanskom, Herecgovačko-neretvanskom, Srednjobosanskom i Zapadnohercegovačkom kantonu. Sveukupno 195 pedagoga je zavrsilo edukaciju i unaprijedilo je kapacitete za edukaciiju učenika u osnovnim školama o prevenciji trgovine ljudima.

Jačanje kapaciteta NVO-a/institucije koje rade sa djecom koja ne pohađaju školu

Pored integracije edukacije o prevenciji trgovine ljudima u srednje škole, u proteklom periodu implementiran je i set edukativnih aktivnosti za djecu koja ne pohađaju školu odnosno institucije/organizacije koje rade sa djecom sa ulice.
Nakon razvijanja materijala i alata za neformalnu edukaciju, CRS je u martu organizirao trodnevni Trening za trenere za edukatore iz organizacija i institucija koje rade sa djecom sa ulice. 20 edukatora iz 14 organizacija/institucija su imali priliku da unaprijede svoja znanja i vještine na polju borbe protiv trgovine ljudima, što će nadamo se doprijenjeti smanjenju rizika trgovine djecom koja ne pohađaju školu.


Organizacije/institucije koje su pohađale trening su: NVO Duga Novi Travnik, Caritas Sarajevo, Novi put Mostar, Medica Zenica, Maja-Bratunac, Dječji dom Zenica, Međureligijsko vijeće, Zemlja djece Tuzla, JU Socijalno Pedagoška Zajednica Bihać and Ključ, Otaharin Bijeljina and Tuzla, SOS Kinderdorf Sarajevo, Dječji dom Tuzla i Dječji dom Mostar. Dječji dom Tuzla je na svoju inicijativu integrirao sadržaj prevencije trgovine ljudima u svoj godišnji plan i program.


Kroz ovaj projekat Fondacija BHIŽ ustupila je svoj didaktiči materijali za rad sa djecom koji je revidiran i pripremljen za upotrebu šireg boja djece, posebno djece koja pripadaju specifičnim kategorijama (djeci smještenoj u dječijem domu, djeca koja dolaze iz disfunkcionalnih obitelji, Romskoj djeci...).

NVO Snaga Žene je tađe prilagodila brošuru „Koja je cijena tvoje slobode“, a NVO Zemlja djece je dala dozvolu za štampanje brošure Dječja prava, koja je takođe štampana i na romskom jeziku. Još neki materijali su prikupljeni i sve zajedno je distribuirano svim NVO-ima i institucijama koje rade sa djecom sa ulice. 
Obuka u istraživanju krivičnih djela trgovine ljudima i seksualne zloupotrebe djece

U okviru projektnih aktivnosti za 2010. godinu, u decembru je u Sarajevu održan i program za profesionalno usavršavanje Centra za zaštitu djece od eksploatacije i opasnosti na internetu (CEOP) Velike Britanije, pod nazivom Ka razumijevanju počinilaca krivičnih djela seksualne zloupotrebe djece: Osnovi bihejvioralne analize na kojem su učestvovali vodeći stručnjaci i profesionalci iz cijele BiH i Srbije. Predavač na ovom programu bio je vodeći svjetski psiholog u ovoj oblasti, g. Joe Sullivan.

U okviru twining projekta kojeg provode Holanske i Danske imigracine vlasti provedene su obuke policijskih službenika agencija za provođenje zakona u Bosni i Hercegovisni na slijedeće teme:

· Obuka za prikrivene agente namjenjene za otkrivanje organizovane trgovine ljudima i krijumčarenja migranata (29.3.-01.04.2010.)

· Obuka o prihvatu, smještaju i upravljanju vanrednim situacijama (11-15.5.2010)

· Obuka o zaštiti žrtava svjedoka organizovanog kriminala i provedba prorama zaštite svjedoka (23-28.5.2010.)

· Obuka o tretmanu i zaštiti žrtava trgovine i krujumčarenja (26.-29.6.2010)

· Obuka o tehnikama intervjuisanja (12-16.9.2010)

· Obuka o sprječavanju, otkrivanju i istraživanju krivičnih djela trgovine i krijumčarenja (21-24.9.2010)

· Studijska posjeta sigurnim kuućama i prihvatnim centrima za žrtve trgovine ljudima u Holandiji.
Prikupljanje resursa i budžeta

Ministarstvo sigurnosti Bosne i Hercegovine je formiralo komisiju za odabir nevladinih organizacija koje će vršiti smještaj stranih žrtava trgovine ljudima. Na osnovu obavljene procedure i obilaska nevladinih organizacija koje su aplicirale za dodjelu navedenih sredstava, Komisija za izbor je odabrala dvije nevladine organizacije koje imaju najbolje kapacitete za smještaj stranih žrtava trgovine ljudima. To su NVO MFS-EMMAUS, te UG Medica Zenica.Takodjer treba napomenuti da su u okviru Ministarstva sigurnosti osigurana stalna sredstva za finansiranje sigurnih kuća za smještaj žrtava trgovine ljudima.To znači da će se svake godine   raspisivati tenderi za odabir NVO-a, koje pružaju pomoć pri smještaju žrtava trgovine ljudima. Pomenuta sredstva su iznosu od 100.000 KM, kao što su bila i u prethodnim godinama. 

U 2010 godini Ministarstvo za ljudska prava i izbjeglice BiH je u okviru budžeta izdvojilo 60.000 KM za podršku nevladinim organizacijama koje pružaju direktnu pomoć žrtvama trgovine ljudima državljanima Bosne i Hercegovine. Pored sredstava osiguranih u budžetu Ministarstvo za ljudska prava je osiguralo i dodatna donatorska sredstva koja su dodjeljena od Vlade Kraljevine Norveške u iznosu od 118.222,97 KM. U septembru Ministarstvo za ljudska prava i izbjeglice je objavilo javni poziv za dodjelu grant sredstava nevladinim organizacijama koji osiguravaju direktnu pomoć žrtvama trgovine ljudima i žrtvama seksualnog nasilja državljanima Bosne i Hercegovine. Na osnovu bodovanja Komisije za vrednovanje prispjelih aplikacija grant sredstva su dodjeljena za devet nevladinih organizacija. Tri nevladine organizacije su dobile sredstva za održivost sigurnih kuća i to: Međunarodni forum solidarnosti EMMAUS, Žene sa Une Bihać, Budućnost Modriča. Lara Bijeljina, Medica Zenica, Žena BiH Mostar, La Strada Mostar, Žena žrtva rata su u toku 2010 godine dobile jednokratna interventna sredstva. Fondacija lokalne demokratije je izabrana kao nevladina organizacija za smještaj žrtava seksualnog nasilja. Ministarstvo je ukupno u 2010 godini dodjelilo grant sredstva u iznosu od 161.000,00 KM. 
Tokom 2010 godine nastavljena je realizacija  aktivnosti na projektu ''Sveobuhvatan pristup rješavanju problema dječije pornografije u Bosni i Hercegovini''. Obzirom da je „Akcioni  plan za poboljšanje sistema za zaštitu djece od dječije pornografije i drugih oblika seksualnog iskorištavanja i zloupotrebe djece putem informacionih i komunikacionih tehnologija u Bosni i Hercegovini 2010-2012“, usvojen od strane Vijeća ministara na 106. sjednici održanoj 03.12.2009.godine, potrebno je pripremiti/organizirati  način monitoringa i pripreme indikatora kao pokazatelja uspješne realizacije navedenog plana, te je poduzet niz aktivnosti na sačinjavanju inicijative za izmjene i harmonizaciju zakonodavstva, kao preventivne aktivnosti i podizanju svijesti. Od strane Save the Chlidren Norway za realizaciju aktivnosti po ovom projektu obezbjeđeno je 166.620 KM za 2010.godinu, od navedenih sredstava dio je realiziran u Ministarstvu sigurnosti, a dio direktno od strane Save the Chlidren Norway. Obzirom da je krajem 2009 godine odabran konzorcij nevladinih organizacija za realizaciju aktivnosti u vezi prevencije i podizanja svijesti, te je nastavak ovih aktivnosti planiran za 2010 godinu. S tim u vezi, odabranom konzorciju NVO je u 2010 godini  prebačena sredstva u iznosu 92.313,20 KM.


Putem projekta SUSTAIN u 2010 godini, utrošeno je oko stotinu i pedeset hiljada dolara za aktivnosti na prevenciji i jačanju kapaciteta te monitoringa provedbe akcionog plana.


Ministarstvo za ljudska prava i izbjeglice je u 2009 godini Asocijaciji za seksualno i reproduktivno zdravlje XY dodjelilo grant sredstva za nezavisni monitoring nevladinih organizacija koje pruzaju direktnu pomoc zrtvama trgovine ljudima i zrtvama seksualnog nasilja. U 2010 godini Ministarstvo je formiralo nezavisni monitoring tim kojeg su cinili predstavnici Ministarstva za ljudska prava i izbjeglice, Ministarstva sigurnosti, Drzavne agencije za istrage i zastitu i Asocijacije za seksualno i reproduktivno zdravlje XY. Monitoring tim je obisao devet nevladinih organizacija koje pruzaju direktnu asistenciju zrtvama trgovine ljudima i sacinio izvjestaj o svim posjetama. Izvještaj monitoring tima je dostavljen Ministarstvu za ljudska prava i izbjeglice.   

III Prevencija

Integracija edukacije o prevenciji trgovine ljudima u plan i program srednjih škola 


U svim Kantonima u kojima je završena edukacija nastavnika, savjetnici Pedagoskih zavoda, Ministarstava obrazovanja i predstavnici Udruženja za suradnju nastavnika i škole su započeli sa razvojem strategije za integriranje edukacije o prevenciji trgovine ljudima u planove i programe srednjih škola.


Tokom 2010. godine, četiri Ministarstva obrazovanja su odobrila integraciju edukacije o prevenciji trgovine u srednje škole a to su: Ministarvo obrazovanja Tuzlanskog kantona, Unsko-sanskog, Herecgovacko-neretvanskog i Zapadnohercegovačkog kantona. 


Ministarstvo obrazovanja Tuzlanskog kantona je odobrilo minimum tri školska sata o prevenciji trgovine ljudima u svakoj školskoj godini. Pedagoški zavod je odgovoran za dizajniranje plana i rasporeda sati.


Broj sati u Unsko-sanskom kantonu nije određen od strane Ministarstva obrazovanja nego je Pedagoški zavod dao preporuku školama da uvede prevenciju trgovine ljudima u sadržaje sljedećih predmeta: Demokratija i ljudska prava, Maternji jezik, Strani jezik, Sociologija i Istorija. 

Kao i u Tuzlanskom kantonu, Ministarstvo obrazovanja Zapadnohercegovačkog kantona je odobrilo minimalno tri sata tokom školske godine. 


Ministarstvo obrazovanja Hercegovačko-neretvanskog je predložilo da se edukacija o prevenciji trgovine ljudima  pored plana i programa srednjih škola integrira i u van-nastavne aktivnosti. Također je predložilo da se ista edukacija uključi u godišnje radne planove školskih pedagoga.


U Hercegovačko-neretvanskom kantonu, i Pedagoški zavod i Zavod za školstvo će zajedno nadgledati integriranje odnosno sprovođenje edukacije u školama.


Savjetnici Ministarstva obrazovanja Srednjobosanskog kantona su u proteklom periodu organizirali dva okrugla stola za nastavnike koji su prošli obuku o prevenciji trgovine ljudima, kako bi zajedno prodiskutirali najprimjereniji način integracije edukacije o prevenciji trgovine ljudima u školski plan i program. Učesnici su zajedno kreirali plan i raspored sati za sve srednje škole u Kantonu i proslijedili službeni zahtjev za odobrenje istog Ministarstvu obrazovanja.
Program suzbijanja trgovine djecom- III Faza


Treća faza projekta započela je 2009. godine s ciljem da se uspostave djelotvorni modeli pružanja podrške i zaštite djeci i mladima koji su izloženi riziku i djeci žrtvama trgovine ljudima kako bi se spriječilo nasilje, eksploatacija i zlostavljanje i kako bi se smanjila nesigurna migracija djece te opasnosti od trgovine ljudima. Ovo će se postići fokusirajući se na sljedeće segmente:

· Jačanje sistema zaštite djece i međuinstitucionalnog pristupa suzbijanju trgovine djecom i eksploatacije djece.

· Direktna podrška djeci koja obavljaju rad na ulici kao i djeci koja su izložena riziku trgovine i njihovim roditeljima kroz njihovo osnaživanje kako bi prepoznavali i spriječili rizike. 

· Lobiranje prema Vladi Kantona Sarajevo s ciljem finansijske samodrživosti centra.

· Izgradnja kapaciteta i umrežavanje stručnjaka/inja čiji je mandat zaštita djece (socijalnih radnika/ca, psihologa/inja, pedagoga/inja, zdravstvenih radnika/ca) na nivou KS.


U 2010. je kroz zalaganje Save the Children Norway i saradnju sa partnerom ostvareno sljedeće:

· Operativan Dnevni centar za djecu koja obavljaju rad na ulici pod vođstvom Centra za socijalni rad KS s kapacitetom od 25 do 30 korisnika/ca dnevno; 

· Kontinuiran terenski i promotivni rad s djecom pod rizikom i njihovim roditeljima –realizovano je 144 terenske posjete i 206 kontakata (142 djece i 64 roditelja).

· 235 djece su ostvarila direktnu korist kroz obuhvat aktivnostima u Centru i putem terenskog rada. Uspostavljen sistem prikupljanja podataka za svakog korisnika pojedinacno/ individual case managment.

· 112 djece su koristili usluge dnevnog centra od kojih je 85-oro postalo redovnim korisnicima/cama dnevnog centra. 

· 123 djece direktnih korisnika usluga je obuhvaceno terenskim radom.

· Realizovana je druga/follow up sesija izgradnje kapaciteta s fokusom na ispitivanje stereotipa i predrasuda za ciljnu grupu od 25 stručnjaka/inja u oblasti zaštite djece sa područja KS. 


Kvartalni informativni sastanci Neformalne mreže stručnjaka/inja s ciljem da se poboljša komunikacija i saradnja te da se razmijenjuju mišljenja po pitanju provedbe Protokola (niže), mreža operativna – realizovani kvartalni sastanci.


Protokol o međuagencijskoj koordinaciji i saradnji na nivou resornih ministarstava KS (unutrašnjih poslova, zdravstva, obrazovanja i socijalne politike i rada) se primjenjuje i koristi kao zakonodavni okvir za osiguranje kontinuirane aktivne saradnju između institucija koje pružaju usluge kako bi se ostvarila dječija prava i prevazišli nedostaci u sistemu. Facilitirajuci primjenu Protokola JU Centar za socijalni rad Kanton Sarajevo razvio i uspostavio djeci prilagodjenu/child friendly politiku zastite.


Realizovan trening s fokusom na razvoj medijske strategije i strategije razvoja programa volontiranja u suradnji sa Fakultetom za političke nauke/Socijalni rad, Pedagoškim fakultetom i Kriminalistikom rezultirao uspostavom volonterskog programa, u koji je uključeno 9 studenata sa pomenutih fakulteta, kao i poboljšanim medijskim pračenjem programa/aktivnosti.


Inicirano umrežavanje sedam organizacija koje rade sa djecom ulice na nivou regiona ( 7 organizacija iz BiH, Crne Gore i Srbije, koje rade u formi Dnevnih centara, odn. pruzaju direktnu podrsku  djeci koja obavljaju rad na ulici ili  socijalno isključenoj kategoriji djece), pod okriljem CTRP programa. 


U sklopu programa uspostavljena regionalna saradnja institucionalnog i nevladinog sektora kako na nivou BiH, tako i na nivou regiona. 


Osim navedenog, Save the Children Norway sarađuje i sa Ministarstvom za ljudska prava i izbjeglice BiH što je 2010. godine rezultiralo izradom nacrta Strategije za borbu protiv nasilja nad djecom za period 2011-2014 (usvajanje od strane Vijeća ministara BiH se očekuje u maju 2011. godine); Izvještaja o implementaciji Strategije za borbu protiv nasilja nad djecom 2007-2010 za period januar - decembar 2009. godine (usvojen od strane Vijeća ministara BiH na 139 sjednici održanoj 14.12.2010. godine); te revidiranim upitnicima za prikupljanje podataka o primjeni Strategije za borbu protiv nasilja nad djecom kao i unapređenom bazom podataka za obradu podataka prikupljenih putem upitnika.


U okviru programa zaštite djece od nasilja, Save the Children Norway je u 2010 podržao i NVO Zemlja djece Tuzla - na projektu inkluzije djece koja obavljaju rad na ulici u obrazovni sistem u TK, kao i  te UG Medica Zenica na projektu asistencije i jačanja djece žrtava različitih oblika nasilja sa jedne strane i pružanje psihosocijalne podrške i savjetovanja roditeljima djece, s druge.

Prevencija trgovine ljudima među visoko-rizičnim grupama u azilantsko-izbjegličkim centrima u Bosni i Hercegovini

Uvažavajući posebne potrebe za informiranjem tražitelja azila o fenomenu trgovine ljudima i njihovu ranjivost u odnosu na ovaj fenomen, Fondacija BHIŽ nastavila je implementaciju projekta prevencije trgovine ljudima među visoko-rizičnim grupama u azilantskom i izbjegličkom centru u Bosni i Hercegovini.


Populacija priznatih izbjeglica u Bosni i Hercegovini i tražitelja azila ove godine je jako promjenjena. Naime, sve više dolaze osobe iz drugih zemalja (Afganistan, Irak, Etiopija, Pakistan, Haiti...), dok se osobe porijeklom sa Kosova uglavnom repatriraju u zemlju porijekla. Pružajući psihosocijalnu pomoć, uočili smo potrebu da se proces informiranja tražitelja azila obavlja u dva smjera: za nove korisnike koji dolaze, i za korisnike koji se pripremaju na repatrijaciju (dobrovoljni povratak na Kosovo).  

Osnovni cilj ovog projekta jeste informiranje tražitelja azila putem individualnih razgovora, primjenom specifične PATS metodologije i korištenjem “Rječnika”. Rječnik uključuje vitalne informacije o trgovini ljudima u cilju podizanja svijesti i pomoći u procesu samoidentifikacije potencijalnih žrtvi kao i informiranje žrtvi o tome gdje mogu potražiti adekvatnu pomoć u BiH i drugim zemljama u Europi. “Rječnik” u formi knjižice štampan je na devet jezika.

Tjekom 2010. godine napravljeno je ukupno 21 informativni razgovor sa tražiteljima azila (novim korisnicima). Od tog broja 19% (4) informativnih razgovora napravljeno je sa ženama, a 81% (14) sa muškarcima. Kod novih korisnika, redovnom procedurom radi se psihosocijalna procjena  potreba kroz koju se krisnici u skladu sa njihovim interesovanjima i mogućnostima uljučuju u razne vidove okupacionih aktivnosti za planiranje slobodnog vremena što također ima za cilj prevenciju trgovine ljudima, ekploatacije, te drugih oblika socio – patoloških pojava (skitnja, prosjačenje...).


Također, napravljeno je 20 informativnih razgovora (PATS) sa osobama koje čekaju repatrijaciju (dobrovoljni povratak u zemlju porijekla – Kosovo). Ove osobe su već na prošle PATS intervju, a sada smo im ponovili zbog specifičnosti situacije. Od toga broja 62 % su muškarci, a 38 % žene. Plan i metodologija je morala  biti prilagođena prvenstveno  trenutnoj situaciji i događanjima u centrima (priliv novih korisnika koji nisu sa Kosova, Romi, te nastala situacija rješavanja statusa – dobrovoljni povratak na Kosovo – repatrijacija). Uočili dmo da neizvjestan boravak u BIH (nerješen status, neposjedovanje dokumenata), loši uslovi za život, neobrazovanost (poseban uticaj na slabo poznavanje bosanskog jezika) i veliki uticaj tradicije („štetnih“običaja koji se odnose na žene) doprinose jačanju ranjivosti ove populacije za viktimizaciju i eksploataciju u okviru fenomena trgovine ljudima.


Pored individualnog informiranja tražitelja azila kroz PATS program Fondacija BHIŽ  nastavila je raditi na prevenciji trgovine ljudima i među djecom tražiteljima azila, te priznatim izbjeglicama. Ove godine posebna pažnja posvetila se djeci bez roditeljskog staranja, te djeci koja dolaze iz obitelji sa jednim roditeljem (23 djece). Ova skupina korisnika prošla je specifičnu obuku na temu prevencija trgovine ljudima (kroz specifične, direktivne individulane razgovore). Uzimajući u obzir milje iz kojeg dolaze, jake tradicionalne norme, teška materijalna i socijalna situacija, smatrali smo da je jako važno posebnu pažnju obratiti navedenoj temi. Nije rijedak slučaj da najstarije muško dijete, ukoliko je bez oca preuzme svu odgovornost i brigu oko ostalih članova obitelji što posebno utiče na razvoj ličnosti mlade osobe.


U skladu s postavljenim projektim planom za 2010. godinu, organizirali smo seriju radionica za djecu predškolske i školske dobi, kako u Izbjegličkom Centru Salakovac, tako i u Azilantskom Centru Rakovica (ukupno 6 radionica). Jednostavan pristup koji smo prilagodili djeci, svojom fleksibilnošću, rezultirao je velikim zanimanjem djece/mladih za ove aktivnosti. Više od 60 djece sudjelovalo je na ovim radionicama. 


Pružajući psihosocijalnu pomoć ovoj populaciji, od čega  su 85,13 % Romi, uočili smo da je u  prevenciji trgovine djecom posebno važno raditi s roditeljima, među kojima su prisutne jake tradicionalne norme i stavovi. To se primarno odnosi na njihov odnos prema dječijem radu, ranim i ugovorenim brakovima. Zbog gore navedenih razloga u 2010. godini organizirali smo i 3 edukativne radionica za roditelje. Kroz radionice prošlo je 25 roditelja. 

Projekat: «Edukacijom do stvarne ravnopravnosti spolova»


U toku 2010. godine Udruženje «Žene sa Une» je implemetiralo dva projekta čije su aktivnosti djelom bile usmjerene na borbu protiv trgovine ljudima.


Projekat „Jačanje lokalne demokracije/demokratije“ (LOD) finansira Evropska unija, a implementira Razvojni program Ujedinjenih nacija (UNDP) u Bosni i Hercegovini.  

Na osnovu 10 unaprijed utvrđenih kriterija odbor LOD projekta odabrao je 14 općina iz BiH, od kojih općina Bihać  ima status partnerske općine. Općine su objavile Javne pozive organizacijama civilnog društva (OCD) za predaju prijedloga projekata, a svaka od općina je u saradnji sa OCD/NVOima, odabrala oblasti  koje  smatra  najkorisnijim  za svoje građane, u skladu sa općinskim razvojnim prioritetima. 


Jedna od oblasti iz Javnog poziva općine Bihać  bila je  „Promoviranje socijalne uključenosti i jednakosti građana“. Kako je vizija Udruženja «Žene sa Une» da svojim ukupnim aktivnostima obezbijedi podrži bosanskohercegovačku ženu u (re)integriranju u obiteljski život i društvenu zajednicu na način da uspješno i ravnopravno učestvuje u ekonomskom, javnom i političkom životu zajednice i regije, članice udruženja «Žene sa Une» u partnerstvu sa NVO «Alfa» poduzele su odgovarajuće aktivnosti, koje su rezulturale kreiranjem projekta «Edukacijom do stvarne ravnopravnosti spolova».


Sveukupni cilj ovog projekta je povećano znanje žena i informirana šira javnost o pitanjima gender ravnopravnosti i postojećim dokumentima, zakonima i mehanizmima koji promoviraju princip ravnopravnosti spolova, što će doprinijeti održivom razvoju bosanskohercegovačkog društva. Cilj ovog projekta je direktno povezan sa sljedećim rezultatom: Povećana sposobnost organizacija civilnog društva da budu od utjecaja i doprinose uvođenju pristupačnog, transparentnog i efikasnog sistema koji ima sluha za pitanja jednakosti spolova i marginaliziranih osoba.


Evaluacijom projekta došli smo do saznaja da muškarci i žene zapravo nisu svjesni diskriminatorskog uticaja stereotipa na ravnopravnost polova. Rezultati ukazuju da ne postoje bitne razlike između polova u percepciji muško-ženskih uloga. Međutim, konačni rezultati ukazuju na nizak stepen informiranosti i znanja o svemu navedenom, te možemo zaključiti da je potrebna dodatna edukacija o ljudskim pravima i slobodama kako bismo već jednom počeli voditi računa o jednakoj zastupljenosti žena u svim segmentima javnog i političkog života.


U prilog ovome idu i izjave učesnika/ca da u njihovom odrastanju nije bilo nikakvog programa koji se bavi rodnim ulogama, stereotipima, niti prenvencijom rodno zasnovanog nasilja.


Iako je ovaj projekat obuhvatio 155 osoba u 6 loklalnih zajednica u općini Bihać i indirektno nadamo se više od 600 članova njihovih porodica, mišljenja smo da nakon realizacije ovog projekta postoji potreba dodatne edukacije edukacije o:

· prepoznavanju i osvještavanju o rodnim ulogama u društvu,

· prevenciji rodnih stereotipa kroz edukaciju o rodu i polu kroz promjenu stavova o nasilju i rodnim streotipima,

· razumjevanju dinamike moći i kontrole u međusobnim odnosima žena i muškaraca,

· jačanju samopouzdanja i samopoštovanja, komunikacijskih vještina i rješavanja međusobnih sukoba kao temelja stvaranja nenasilnih odnosa u društvu i prava na život bez nasilja,

· promociju rodne ravnopravnost kroz medije 

· kreiranju i edukativnih programa za osobe koje rade u školama - nastavnike/ce, pedagoge/goginje, psihologe/ginje i svo ostalo školsko osoblje.
Projekat: «Lokalna zajednica u akciji»


Implementacija ovog projekta je u toku i projekat se provodi na lokaciji Unsko-sanskog kantona, općine: Bihać, Cazin, Velika Kladuša, Bužim, Bosanska Krupa, Bosanski Petrovac, Sanski Most i Ključ.

Ciljevi projekta su Increase the safety and protection of women and children by working with the abusers. povećanje sigurnosti i zaštite žena i djece žrtvi zlostavljanja i Increase the ability of female partners to address their safety and protection needs. Enable men to work through attitudes, values, and to develop skills that promote non-abusive behavior and gender equality.poboljšanje primjene jednakih stavova i vrijednosti, te doprinos razvoju vještina koje promoviraju nenasilno ponašanje i ravnopravnost spolova. 


ObjectivesSpecifičniThe objectives are: ciljevi su To provide community based advocates - teachers, church workers, health workers, peer educators and other advocates with the skills , knowledge resources and some educational materials which would enable them to advocate against violence against women and children in their communities.bolja uključenost lokalne zajednice – socijalnih radnika, učitelja, edukatora i drugih osoba sa razvijenim vještinama, znanjem i resursima kako bi se što kvalitetnije zalagali protiv nasilja nad ženama i djecom u njihovim zajednicama.  

U toku projekta će se To produce a manual which could be used as a resource by domestic violence advocates in Bosnia and Herzegovina.kreirati priručnik koji će  se koristi kao praktični vodič za zaštitu od nasilja.To deliver specialized training for «Women from Una» staff working with abusive men.

Expected Results from the Community Outreach and the Perpetrators Rehab.Očekivani rezultati ovog projekta su :

· To remove double standards between violence within families and violence outside families. uklanjanje dvostrukih standarda između nasilja u obitelji i nasilje izvan obitelji. 

· To demystify abuse as a criminal act. demistificiranje zlostavljanja kao kaznenog djela. 

· That the judiciary system would embrace this programme in order to: aktivnije  uključenje pravosuđa kako bi se:

· send a strong message that domestic violence will not be tolerated; and(A) poslala snažna poruka da se nasilje neće tolerirati i 

· enforce treatment orders (that may be handed down by the courts).(B) provođenje naloga za liječenje (koji bi mogli biti doneseni od strane suda). 

· Reduce the recidivism rate of domestic violence offenders by 75 per cent smanjenje stope recidivizma obiteljskog nasilja prijestupnika za 75 posto. 

· Increase support and empowerment of women, and consistent and vigorous enforcement of legal sanctions against the abuse of women. povećanje podrške i osnaživanja žena, i dosljedna i snažna provedba zakonskih sankcija protiv zlostavljanja žena. 

· Enhance the economic, political, social and cultural equality of women. poboljšanje ekonomske, političke, društvene i kulturne ravnopravnosti žena. 


The primary result is that this will be another tool in the goal towards zero tolerance for violence against women.Osnovni rezultat je da će projekat biti još jedan alat u cilju postizanja nultnog stupanja tolerancije prema nasilju nad ženama.

IMPACT ASSESSMENT
U toku 2010 god. NVO „Lara“ je organizovala 7 preventivnih radionica za učenice srednjih škola i to: 3 radionice u Tuzli i po jedna u Gračanici, Višegradu, Foči i Goraždu. Radionice su organizovane zajedno sa školskim pedagozima koji su o trgovini ljudima obučeni na seminaru za pedagoge. Za svaku radionicu su bila  obezbjedjena po dva iskusna trenera, od kojih je jedan bio inspektor iz SIPE koji radi na predmetima trgovine ljudima a drugi trener je bio iz NVO sektora. Na radionicama je prisustvovalo u prosjeku 25 učenica, koje su dobile brošuru o trgovini ljudima i još po 10 primjeraka da podijele svojim drugaricama. U svakom gradu u kojem su održavani seminari lokalna radio-stanica je  najavljivala seminar, emitovala radio-džingl i polusatnu emisiju u kojoj su lokalni predstavnici vlasti govorili o problemu trgovine ljudima na njihovom području. Takodjer je odžana  i radionica za žene Romkinje iz Bijeljine, kojoj je prisustvovalo 35 žena. 
Projekti Caritasa Biskupske konferencije Bosne i Hercegovine


Tokom 2010.godine, Caritas Biskupske konferencije Bosne i Hercegovine, zajedno sa partnerima CRS-om BiH (Catholic Relief Services), Secours Catholique, Caritasom Švicarske, Caritasovom mrežom u BiH kao i s mrežom nevladinih organizacija te Odsjekom za borbu protiv trgovine ljudima u Sektoru za međunarodnu suradnju pri Ministarstvu sigurnosti Bosne i Hercegovine, je provodio preventivne aktivnosti na polju borbe protiv trgovine ljudima. 


Postignuta je suradnja između mreže Caritasa u BiH, nevladinih organizacija i Odsjeka za borbu protiv trgovine ljudima, razvijena je i unaprijeđena komunikacija, kapaciteti mreže Caritasa u BiH i drugih civilnih subjekata su razvijeni i ojačani kroz mnogobrojne radionice te je proveden velik broj zajedničkih preventivnih aktivnosti u kojima je broj korisnika preko 10.000. Sve provedene aktivnosti su u skladu s aktualnim akcionim planom za borbu protiv trgovine ljudima u Bosni i Hercegovini.

 
Sveukupni cilj projekta je bio poboljšanje sposobnosti ugroženih skupina stanovništva kako bi se uspješnije oduprli riziku trgovine ljudima u BiH. Ovaj projekt je napravio značajan napredak ka ostvarenju ovoga cilja kroz podizanje svijesti  ugroženih grupa stanovništva, edukacijom o ljudskim pravima, obiteljskom nasilju i trgovini ljudima, čineći ih tako manje ranjivima i reducirajući mogućnost postanka žrtvom trgovine ljudima. Koordinacija aktivnosti u sklopu Caritasove mreže rezultirala je značajnim napretkom kroz implementaciju projekata ekonomskog osnaživanja ugrožene populacije (pogotovo djevojaka) kroz tečajeve šivanja, opismenjavanje Roma, davanjem mogućnosti za pokretanje malog biznisa (pčelarstvo, podjela plastenika i sl.). Veća uključenost različitih vjerskih i organizacija civilnog društva kao i Odsjeka za borbu protiv trgovine ljudima u Sektoru za međunarodnu suradnju pri Ministarstvu Sigurnosti BiH kao i sve prethodno navedeno je pridonijelo poboljšanju egzistencije ugroženih skupina stanovništva, podizanju svijesti, jačanju i aktivnom korištenju mehanizama koordinacije među akterima borbe protiv trgovine ljudima u BiH, gdje Caritas BK BiH zauzima značajno mjesto.

Ekonomsko osnaživanje. U 2010. godini aktivnosti vezane za ekonomsko osnaživanje potencijalnih žrtava trgovine ljudima te radionice i predavanja za mlade na biskupijskim nivoima su također uspješno realizirane. U ovom segmentu djelovanja Caritas u BiH nastoji ekonomski osnažiti potencijalne žrtve trgovine ljudima, pogotovo žene. Žene koje su uključene u ovaj program jesu one koje su u teškoj materijalnoj situaciji, samohrane majke, žrtve obiteljskog nasilja i koje kao takve predstavljaju lak plijen za trgovce ljudima. Caritas biskupije Banja Luka i Caritas biskupija Mostar-Duvno i Trebinje-Mrkan su u sklopu programa ekonomskog osnaživanja potpomogli 16 obitelji s ukupno 84 člana. Caritas Vrhbosanske nadbiskupije Sarajevo, je ovu aktivnost proveo u sklopu svog programa opismenjavanja Romskog stanovništva u koji je uključeno 53 romske djece i tečajeva za 32 žene: pletenje i šivenje. 

Pripravnički program. Skupina koja je najviše ranjiva i podložna riziku od trgovine ljudima su mlade žene koje nisu toliko pogodne za pokretanje i vođenje vlastite tvrtke. Broj mladih žena koje nemaju mogućnost zaposlenja po završetku studija, je ogroman i neprestano raste. Organiziranjem pripravničkog programa Caritas nastoji pružiti mogućnost mladim ženama da zarade novac, steknu nove vještine u prijateljskom radnom okruženju, i steknu povjerenje i iskustvo prije ulaska na tržište rada. U ovom programu 6 mladih žena,  koje su završile školovanje a koje su doživjele različite prepreke pri zapošljavanju, su dobile mogućnost da 6 mjeseci pripravničkog staža odrade u jednom od biskupijskih Caritasa. U toku 2010. godine u ovom programu je sudjelovalo 6 žena, u svakom od biskupijskih Caritasa su bile uposlene dvije i to na period od 6 mjeseci. 

Radionice za mlade. U sklopu svojih napora u borbi protiv trgovine ljudima, Caritas  je nastavio aktivnosti edukacije kroz različite radionice i predavanja po župama. Sadržaji ovih radionica su pokrivali različite teme od faktora rizika i posljedica trgovanja ljudima do osnovnih zakona i ljudskih prava u svezi s trgovinom ljudima. Ove radionice predstavljaju važan korak u naporima podizanja svijest o opasnostima trgovine ljudima među mladima u BiH. Tri biskupijska Caritasa su uspješno provela 16 preventivnih aktivnosti, radionica i predavanja za više od 500 sudionika.

Susret volontera. 
Susret volontera je okupio više od 60 volontera koji djeluju u sklopu ovog projekata. Tijekom susreta sudionici su se imali priliku upoznati s djelovanjem Caritasa u BiH, osnovnim predodžbama komunikacije, animiranju mladih za volontersko djelovanje u borbi protiv trgovine ljudima, razvijanja vještina i primjena tehnika nenasilne komunikacije. Cilj ovih susreta nije samo da pomogne mladima iz cijele BiH da razumiju utjecaj trgovine ljudima na obitelj i zajednicu, nego da im pruži priliku za razmjenu iskustva i razvijanju novih ideja za podizanje svijesti i preventivne aktivnosti na polju borbe protiv trgovine ljudima.

Medijska kampanja. U spomen na 18. listopada, Europskog dana borbe protiv trgovine ljudima, Caritas BK BiH je organizirao podjelu i distribuciju letaka, čiji je cilj bio podizanje svijesti o trgovini ljudima i distribuciju brošure o načinima zaštite. Kampanja je provedena uz pomoć Nadbiskupijskog centra za pastoral mladih "Ivan Pavao II." I njihove akcije „72 sata bez kompromisa“. Ovoj akciji je prisustvovalo oko 500 volontera iz svih krajeva Bosne i Hercegovine. Također, letci i brošure su podijeljeni biskupijskim Caritasima, koji su organizirali distribuciju s volonterima. Ukupan je podijeljeno 1000 brošura i letaka. Akcija je provedena u suradnji s COATNET-om (međunarodnom mrežom kršćanskih organizacija koje se bore protiv trgovine ljudima).

Međureligijska suradnja. U sklopu svog projekta borbe protiv trgovine ljudima Caritas BK BiH je nastojao nastaviti i produbiti suradnju s Međureligijskim vijećem i teološkim fakultetima Bosni i Hercegovini . U skladu s time su održani treninzi za trenere, radionice i predavanja. Caritas BK BiH je također osigurao određena financijska sredstva za članove i volontere Međureligijskog vijeća Bosne i Hercegovine koji su sudjelovali na treningu za organiziranje i provođenje javnih kampanja kako bi u narednom periodu sami organizirali javni događaj s ciljem podizanja svijesti o problemu trgovine ljudima.

Suradnja sa Nadbiskupijskim centrom za pastoral mladih "Ivan Pavao II." Caritas Bk BiH je organizirao trening za trenere, za članove i volontere Nadbiskupijskog centra za pastoral mladih "Ivan Pavao II." Tijekom treninga sudionici su imali mogućnost upoznati se s načinom dizajniranja radionica, metodama provođenja i vještinama u provođenju, evaluacijom treninga kao i sa specifičnim radionicama koje se bave prevencijom trgovine ljudima. Trening je imo za cilj naučiti sudionike kako dizajnirati i organizirati radionicu (trening) na temu prevencije trgovine ljudima. 14 članova Nadbiskupijskog centra za pastoral mladih "Ivan Pavao II." Je sudjelovalo na ovom treningu. 

Upis Roma u matične knjige rođenih

Predstavništvo UNHCR-a u BiH od sredine 2008. provodi organizirane aktivnosti usmjerene na sprječavanje i prevenciju rizika od apatridije prevashodno među pripadnicima romske populacije.   Uz pomoć UNHCR-ovog implementing partnera za pružanje besplatne pravne pomoći, udruženja Vaša prava BiH, ove aktivnosti uključuju identifikaciju osoba pod rizikom od apatridije na terenu, obezbjeđenje besplatne pravne pomoći u postupcima upisa u matičnu knjigu rođenih i evidencije državljana, kao i u ostalim postupcima koji se tiču građanskih stanja. Aktivnosti uključuju i snošenje administrativnih taksi i troškova postupka.  Također se poduzimaju mjere na podizanju nivoa upućenosti i znanja o značaju upisa u matičnu knjigu rođenih, pravima i obavezama te o samom postupku upisa u matičnu knjigu kako na strani populacije izložene riziku od apatridije  tako i na strani pripadnika romskog nevladinog sektora.  Također se pruža podrška razvoju kapaciteta nadležnih organa u ovoj oblasti kako bi se eliminisao rizik od apatridije usljed neupisa u matičnu knjigu rođenih.  U svim ovim aktivnostim se posebno naglašava da je upis u matičnu knjigu rođenih preventivna mjera protiv trgovine ljudima. 


U periodu od polovine 2008. do kraja 2010. godine, UNHCR, je uz pomoć pravnika udruženja Vaša prava BiH, uz podršku EU, Švicarske i Lihtenštajna obezbjedio besplatnu pravnu pomoć  za 1427 ugroženih  Roma sa ciljem upisa u matičnu knjigu, regulisanja ličnih stanja, te pribavljanja neophodnih dokumenata i ostvarenja drugih prava. Zaključno sa decembrom 2010. godine, uspješno je riješeno 2105 zahtjeva za pravnu pomoć, od čega je bilo 443 upisa u matičnu knjigu rođenih kako djece tako i odraslih.  Najviše je bilo naknadnih upisa u matičnu knjigu rođenih  jer se  samo u 63 slučaja radilo o upisu u matičnu knjigu rođenih u  redovnom roku.  Do kraja 2010.  besplatno je pribavljeno 2357 različitih dokumenata u te svrhe, uključujuci i dokumente iz susjednih zemalja, koje su također uključene u projekat regionalnog karaktera koji podržava  EU. 


U 2010. 756 osoba je dobilo besplatnu pravnu pomoć za 1003 postupaka.  Upisano je 126  osoba u matičnu knjigu rođenih, od čega je bilo 86 naknadnih upisa u matičnu knjigu rodjenih. Pribavljenje su 223 lične karte i 1786 raznih dokumenata u gornje svrhe.  U 2010, obavljeno je 185 terenskih posjeta romskim naseljima te održano 14 radionica u zajednicama kojima je obuhvaćeno preko 2000 osoba.  Također je provedena kampanja o značaju upisa u matičnu knjigu rođenih kojom je obuhvaćeno 28500 osoba. Štampano je 6000  brošura za roditelje o značaju upisa u matične knjige, emitovani su radio jingle, te radio emisije na bosanskohercegovačkim javim emiterima.  


U saradnji sa romskim nevladinim sektorom i predstavnicima nadležnih organa, organiziran i seminar za pripadnike romskog nevladinog sektora o značajnim novinama u zakonodavstvu Republike Srpske, u oblasti matičnih knjiga. 


Takodjer, organiziran je i seminar za praktičare u FBiH, sa fokusom na prevazilaženje problema u praksi vezane za upis u matičnu knjigu rođenih, te potrebu izmjene pravnog okvira u ovoj oblasti. Tokom 2010. godine, UNHCR je potpomogao aktivnosti Ministarstva za ljudska prava i izbjeglice vezano za edukaciju nadležnih organa za rad sa bazom podataka o  potrebama Roma u BiH. Educirani su predstavnici centara za socijalni rad sa kojima je potpisan sporazum o saradnji, a vezano za vođenje i ažuriranje baze podataka o romima i romskim potrebama.sporazum je potpisan sa 34 centra za socijalni rad,ministarstvom zdravlja i socijlane zaštite RS-a te Vašim pravima kao pružaocima besplatne pravne pomoći. Takodjer je dogovoren referalni sistem u slučaju osoba kojima je potrebna besplatna pravna pomoć kako bi se upisali u matičnu knjigu rođenih i pribavili neophodne lične dokumente.  


Sve aktivnosti se vode u uskoj saradnji sa Ministarstvom za ljudska prava i izbjeglice, Vašim Pravima BiH, te  romskim NVO.

Muški centar


U novebru mjesecu 2010 godine.u Modriči je otvoren prvi muški centar u okviru udruženja građana „Budučnost“ Modriča. U pitanju je prvi ovakav centar u BiH koji je namjenjen počiniocima nasilja. Centar predstavlja značajnu poderšku institucionalnom djelovanju na prevenciji i borbi proitv nasilja u porodici, nasilja nad ženama kao i u podizanju sviejsti muškaraca o štetnosti ove pojave.  
IV  Zaštita žrtava i svjedoka trgovine ljudima
Opšti pregled situacije i statistički pokazatelji o stanju trgovine ljudima u Bosni i Hercegovini

Prema prikupljenim podacima od strane tužilaštava, službi za sprovođenje zakona, centara za socijalni rad  te nevladinih organizacija, a koji su potrebni za sačinjavanje godišnjeg izvještaja o stanju trgovine ljudima u Bosni i Hercegovini, utvrđeno je da je u toku 2010. godine identificirano ukupno 25 potencijalnih žrtava  trgovine ljudima/navođenja na prostituciju/trgovine ljudima u svrhu prosjačenja. Od ukupnog broja žrtava trgovine ljudima u 2010 godini  5 je punoljetnih, 20 maloljetnih. Od ovog broja 21 su ženske osobe, od ovih navedenih -7 seksualno iskorištavanje, 14 prosjačenja,  te 4 muških -3prosjačenje, 1 seksualno iskorištavanje.  Što se tiče navenih 4 muškarca žrtve trgovine ljudima evidentirano je  da su 3 prosjačenja ( od toga 2 su MLD, a 1 PND)  i 1 PND muškarac je žrtva seksualnog iskorištavanja. Edidentirano je da  su 21 žrtva trgovine ljudima –žene  te  da je u pitanju  2PND seksulano iskorištavanje, 5 MLD seksulano iskorištavanje, 13 MLD prosječenja, i 1 PND prosjačenje. Od ukupno  od 25 žrtava 8 je seksualnog iskorištavanja i 17 prosjačenja.

Od 25 žrtava trgovine ljudima 4 je strane državljanke, dok su preostalih  21  žrtva trgovine ljudima državljani BiH . Zemlje porijekla ovih žrtava su: 2 Srbija i to 1 MLB/1PND, Hrvatska 1MLD, Njemačka 1PND). Što se tiče navedenih 21 žrtve trgovine ljudima državljana BiH 18 je MLD, 3 PND.

U 2010 godini je realizirano 5 povrataka u matične zemlje/repatrijacije i to.

- 3 repatrijacije su izvršene za žrtve koje su asistirane u skloništima 2009.godine i sva tri postupka repatrijacije su obavljena u Srbiju ( 2 MLD žrtve i 1 PND žrtva)

- 2 repatrijacije su obavljene za žrtve aistirane u skloništima žrtve u 2010 godini   i to 1 MLD u Srbiju i 1 MLD u Hrvatsku

Tokom 2010. godine odobren je privremeni boravak iz humanitarnih razloga za pet (5) stranaca žrtava trgovine ljudima u Bosni i Hercegovini.

Na narednim grafikonim aprikazani su trendovi ukupnog broja identifikovanih žrtava trgovine ljudima u Bosni i Hercegovini od 1999. godine, kada su se počeli prikupljati statistički podaci do 2010. godine, te posebni trendovi broja stranih i domaćih žrtava identifikovanih u tom periodu.

U okviru projetka“SUSTAIN”, Odsjek za borbu protiv trgovine ljudima je u saradnji sa Catholic Relief Services (CRS) a u skladu sa Državnim akcionim planom za borbu protiv trgovine ljudima 2008-2012,  i aktivnošću u vezi sa  Osiguranjem pravovremene i adekvatne pomoći žrtvi trgovine ljudima poduzeo je aktivnosti na kreiranju obrazac o pravima potencijalnih i registrovanih stranih i domaćih malodobnih  i punoljetnih žrtava trgovine ljudima u BiH. 

V Krivično gonjenje trgovine ljudima i srodnih djela

Udarna grupa za borbu protiv trgovine ljudima i ilegalnih migracija je tokom 2010. godine, kao i u prethodnim godinama, koordinirala aktivnosti svih tužilaštava i policijskih agencija te poreskih uprava na istraživanju i krivičnom gonjenju krivičnih djela trgovine ljudima. 


Praćenjem pojavnih oblika slučajeva koji se vežu za trgovinu ljudima uočeno je da se trgovina ljudima i organizovana prostitucija skoro isključivo odvija po privatnim stanovima, putem oglasa u pisanim medijima, te zaključivanjem fiktivnih brakova i slično. Zabrinjavajuća je činjenica da se kao žrtve ovih krivičnih djela sve češće pojavljuju djeca (prema UN Konvenciji o pravima djeteta, UN Konvenciji o kibernetičkom kriminalu i nizu drugih konvencija i protokola osobe do osamnaset godina se smatraju djecom). Evidentan je porast prosjačenja i korištenja djece u svrhu posjedovanja pornografskog materijala, što ukazuje na to da počinioci ovih krivičnih djela mjenjaju metode i načine trgovanja ljudima, te se u tom pravcu ukazuje potreba za dodatnim aktivnostima koje je potrebno poduzimati radi identifikacije krivičnih djela, njihovih počinilaca i identifikaciju žrtava trgovine ljudima. 
Prema podacima Udarne grupe tužilaštva u BiH  u 2010. godini primili su ukupno 22 prijave za krivična djela koja se vežu za trgovinu ljudima. Za ova krivična djela na kraju izvještajnog perioda ostalo je ukupno 9 neriješenih prijava u Tužilaštvu BiH, dok ne raspolažemo podacima o nerješenim prijavama u entitetskim tužilaštvima i Brčko Distriktu BiH na kraju oovog izvještajnog perioda. U 15 predmeta donijete su naredbe o sprovođenju istrage, što sa 29 neriješenih istraga iz prethodnog perioda čini ukupan broj od 44 istraga koje su bile u radu u izvještajnom periodu. Podignuto je i potvrđeno ukupno 16 optužnica. Presuđeno je ukupno 19 lica, a oslobađajuća presuda donesena je za 4 lica. 
Tužilaštvo BiH je u izvještajnom periodu za krivično djelo trgovine ljudima iz člana 186 KZ BiH, primilo  ukupno 7  prijava protiv 31 lica , što sa 11  nerješenih   prijava  iz prethodnog perioda protiv 30 lica, čini da je  ukupno u radu bilo 18 prijava protiv 61 lica.  U izvještajnom periodu je donešene su 3 naredbe za sprovođenje istrage protiv 13 lica,  što sa 12 nerješenih istraga iz prethodnog perioda protiv 23 lica  čini broj  od 15  istraga u radu protiv 36 lica. U  2 slučaja je za počinitelje krivičnog djela određena mjera pritvora.   Obustavljenih istraga  je bilo 3 protiv 9 lica.  Nerješenih istraga na kraju izvještajnog perioda  je bilo 9, protiv 20 lica. Podignute su  3 optužnice protiv 4 lica . Presuđenih lica u izvještajnom periodu je  u 4, protiv 9 lica  / jedna  uslovna osuda po  sporazumu o priznanju krivnje, i 3 presude protiv 7 lica koje su donešene nakon održanog glavnog pretresa( bez sporazuma o priznanju krivnje), sve osuđujeće, izrečene zatvorske kazne , i to u tri  presude osuđenim osobama za krivično djelo trgovine ljudima je izrečena  kazna zatvora do 1 godine, u jednoj presudi  kazna datvora od 1 do 2 godine zatvora, u jednoj presudi kazna zatvora od 3 do 5 godina, u jednoj presudi kazna zatvora od 5 do 10 godina  ( ukupno 20 godina zatvora ) u jednoj  presudi 1 licu je izrečena  uslovna osuda ,  i u jenoj presudi je jedno  lice oslobođeno. Protiv prvostepenih presuda postupajući državni  tužilac je uložio  žalbu za 1 presudu protiv 2 lica, koja je uvažena. 

U Federaciji BiH nadležna kantonalna tužilaštva primila su ukupno 11 prijava za krivično djelo navođenja na prostituciju - član 210 KZFBiH), što sa nerješenim prijavama iz prethodnog perioda, pokazuje da je u radu bilo ukupno 34 prijave. U izvještajnom periodu naređeno je 8 istraga, a sa nerješenim prijavama iz prethodnog perioda pokazuje  da je bilo 20 istraga u radu. U jednom predmetu je obustavljena istraga, podignuto je 10 optužnica, u jednom slučaju je obustavljen krivični postupak,  donešene su 3 presude, jedna presuda je oslobađajuća , a u dvije presude su osuđenim licima izrečene zatvorske kazne.

U Republici Srpskoj nadležna okružna tužilaštva imala su u radu 3 prijave za krivično djelo trgovina ljudima u svrhu prostitucije - 198 KZ RS),  što sa jednom prijavom iz prethodnog perioda je 4 prijave. Donešene su 3 naredbe o provođenju istrage ( ostalo 5 istraga iz prethodnog perioda). Dakle, ukupno u radu je bilo 8 istraga. Nerješenih istraga na kraju izvještajnog perioda je 5. Obustavljenih istraga je 3, a ostalo je nerješeno istraga 2. Podignute su i potvrđene 3 optužnice. Presuđeno je ukupno 8 lica / jedno po sporazumu o priznanju krivice na kaznu zatvora, a 5 lica je osuđeno na kaznu zatvora nakon održanog glavnog pretresa). Oslobođena su 2 lica. Pravosnažna je jedna presuda kojom je optuženom licu izrećena zatvorska kazna. 

Tužilaštvo Brčko Distrikta primilo je samo 1 prijavu za krivično djelo navođenja na prostituciju iz člana 207 KZ BD, u kojem predmetu je donešena naredba o provođenju istrage ( određena mjera pritvora).  Kako je bilo u radu optužnica iz ranijeg perioda, donešeno je 5 presuda  i to u četiri presude su izrečene zatvorske kazne , a jedna presuda je oslobađajuća.
Za krivično djelo ilegalne imigracije ( krijumčarenja ljudi- član  189 KZ BiH) koje je u isključivoj  nadležnosti Tužilaštva BiH, primljeno je  u 2010. godini prijava ukupno 21 , protiv 73 lica,  što sa 43  prijave  iz ranijeg perioda  protiv 118 lica, pokazuje da je za ovo krivično djelo bilo prijava u radu ukupno 64 protiv 191 lica. U izvještajnom periodu naređeno je istraga 17 protiv 40 lica( sa istragama iz prethodnog perioda bilo u radu 53 prijave protiv 176 lica). Obustavljeno je istraga 5 protiv 22 lica. Podignuto je optužnica 20 protiv 59 lica. Donešene su 42 presude, i to  8  uslovnih osuda, i 6 zatvorska kazni po sporazumu o priznanju krivnje  i  8 uslovnih osuda, jedna novčana kazna i 17 zatvorskih kazni , nakon održanog suđenja( bez sporazuma o priznanju krivnje) 

Na donjem grafikonu prikazan je odnos broja vođenih istraga, podignutih optužnica i izrečenih presuda za krivična djela trgovine ljudima u zadnjih pet godina.

VI Aktivnosti na suzbijanju dječije pornografije


U ovom izvještajnom periodu u saradnji sa nevladinim organizacijama sprovedene se aktivnosti na podizanju svijesti djece, roditelja i javnosti o problemu i načinima zaštite djece putem informacionih i komunikacionih tehnologija.


Obzirom da su GRANT sredstva planirana ovim projektom dodjeljena NVO MFS-EMMAUS, kaoja će u saradnji sa NVO Udružene žene Banja Lukarealizirane su slijedeće aktivnosti: 

1) Članstvo u INHOPE International


Uspostavljena je suradnja i koordinacija sa organizacijom INHOPE International, čija je osnovna misija podrška i unapređenje internetskih SOS linija širom svijeta, uz osiguranje sprovođenja pratećih aktivnosti nakon prijave ilegalnih sadržaja, te time i uspostava sigurnijeg interneta.


Tokom mjeseca oktobra, MFS je imao priliku ugostiti G-dina Adrian-a Dwyer, koji je ispred organizacije INHOPE International posjetio ovu organizaciju, a cilj posjete bio je analiza kapaciteta MFS-EMMAUS-a za pristup INHOPE-u i rukovodjenje SOS linijom, te razmatranje mogućeg članstva organizacije u INHOPE International što bi omogućilo državi BiH pristup bazi podataka počinioca kojom rukovodi INHOPE, komunikaciju i suradnju sa ostalim članicama, razmjenu podataka u sklopu baze podataka, suradnju na rukovođenju SOS linijama, učešće u edukacijama i obukama, te seminarima koje organizira INHOPE i zemlje članice.


Kao rezultat posjete, tokom istog mjeseca MFS je zvanično predao svoj zahtjev za članstvo u INHOPE International, te je – u periodu 1. – 4. novembar 2010 prisustvovao generalnoj skupštini te organizacije, sa predstavnikom Federalne uprave policije, g-dinom Eneidom Hasainovićem, konsultantom na projektu, koji je učestvovao i u izradi Akcionog plana za poboljšanje sistema za zaštitu od dječije pornografije I drugih oblika seksualnog iskorištavannja I zloupotrebe djece putem informacionih I komunikacionih tehnologija u BiH 2010-2012, kao i realizaciji edukativnih radionica u školama širom BiH. Tokom skupštine, ova dva predstavnika iz BiH su održali prezentaciju pred Odborom INHOPE-a dana 2. novembar 2010. godine, te – nakon što je načelno odobreno članstvo od strane Odbora, dana 3. novembar 2010. godine MFS-EMMAUS je zvanično predstavljen članovima INHOPE-a koji su potom izglasali članostvo ove organizacije u istom. Od mjeseca novembra, MFS-EMMAUS je zvanično članica INHOPE-a, te se trenutno završava ostala dokumentacija po ovom pitanju.

2) Uspostava SOS linije za prijavljivanje zloupotrebe i ilegalnih sadržaja


Od septembra mjeseca na web stranici www.sigurnodijete.ba funkcionira SOS linija - hotline koji služi za prijavu slučajeva neprimjerenog sadržaja. U samo nekoliko jednostavnih koraka za djecu, roditelje kao i sve ostale korisnike web stranice moguće je prijaviti slučajeve dječije pornografije, neprimjerene sadržaje kao i druge oblike zloupotrebe djece putem informacijsko-komunikacijskih tehnologija. Za prijavu je potrebno kliknuti na kategoriju sadržaja koji se prijavljuje, zatim pojasniti/napisati URL adresu gdje je pronađen sadržaj, kao i kratak opis sadržaja koji je pronađen, s tim da je naglašeno da sve informacije koje se ostave na web stranici, odnosno osobni podaci onoga koji prijavljuje neprimjeren sadržaj ostaju strogo povjerljivi i  sa njima se postupa u skladu sa Zakonom o zaštiti ličnih podataka.


Od uspostavljanja hotline-a na MFS-EMMAUS web stranici, primljeno je ukupno 15 prijava moguće zloupotrebe na internetu. U skladu sa trenutnim procedurama uspostavljenim sa nadležnim agencijama za sprovodjenje zakona, svi sadržaji se odmah proslijedjuju Federalnoj upravi policije, koja dalje sa njima postupa u skladu sa operativnim procedurama, te dostavlja povratne podatke MFS-u kako bi njegovi operateri eventualno dostavili povratne informacije osobama koje su prijavile sadržaj, odnosno INHOPE-u. 

3) Mini kampanja prevencije i podizanja svijesti


Tokom mjececa oktobra, novembra i decembra, nastavljeno je emitiranje dva edukativna spota na BHT 1 i to dva puta dnevno: jedan edukativni spot za djecu, te jedan spot za roditelje, s tim da su edukativni spotovi emitovani u različitim terminima čime je gledanost bila dostupna široj javnosti. 


Regulatorna agencija za komunikacije (RAK) je početkom decembra predstavila TV i radijski spot pod nazivom "Gdje je Buco", čime je započela kampanju koja ima za cilj promociju medijske pismenosti i zaštitu djece i maloljetnika od potencijalno štetnih sadržaja na Internetu.


Regulatorna agencija za komunikacije se obratila MFS – EMMAUS-u sa zahtjevom u kojem je traženo da se u navedeni spot uvrsti i link za stranicu www.sigurnodijete.ba, s ciljem da se kroz ovaj spot promoviše i stranica našeg projekta i aktivosti na njemu.  


Isti ovaj spot se emituje u 14 evropskih zemalja. Kampanju je do sada podržalo više od 90 RTV stanica i pružalaca audiovizuelnih medijskih usluga iz svih dijelova Bosne i Hercegovine koji su prihvatili da emituju TV, odnosno radio spot u svom programu bez naknade

Kako je saopćeno iz RAK-a, spot - koji je preuzet od njemačkog regulatora i prilagođen za publiku u Bosni i Hercegovini - ukazuje na moguće opasnosti za djecu i maloljetnike na Internetu, kao što su nasilje i pornografski sadržaji, te kontakti sa pedofilima i radikalnim grupama u društvu.


Održano je i nekoliko press konferencija a poslednja je bila krajem mjeseca decembra u Sarajevu, gdje su predstavljene urađene aktivnosti na projektu ali i one planirane za naredni period.
4) Ažuriranje web-stranice

Nakon aktiviranja web stranice, vršeno je ažuriranje iste, dodavanjem novih sadržaja, kao i vijesti iz BiH i svijeta koje se tiču ove problematike, u cilju njenog poboljšanja.


U protekla tri mjeseca stranica je posjećena ukupno 10565 puta, te ovaj broj posjeta predstavja najveći broj tokom jednog tromjesečja od kada je stranica uspostavljena.

U proteklom periodu na stranici www.sigurnodijete.ba postavljena je igrica Wild Web Woods, čiji je cilj da kroz igru upozna sve najmlađe sa opasnostima koje vrebaju na internetu te se tako zaštite. 


Također, u proteklom periodu, dizajn stranice je znatno izmjenjen u cilju poboljšanja kvalitete i dodavanja više sadržaja za roditelje, odnosno definicije problema vezane za dječiju pornografiju. Na web stranici je sav materijal za djecu prilagođen upravo njima, odnosno sve informacije su pisane na jeziku razumljivom djeci kako bi što više shvatili probleme sa kojima se susreću na internetu i kako bi pravovremeno reagovali na njih. 


Na web stranici www.sigurnodijete.ba postavljeni su dodatni edukativni video spotovi, uz dozvolu centra za zaštitu djece na internetu - CEOP (Child Exploitation and online protection centre ) iz Velike Britanije, koji su autori navedenih spotova. Spotovi su edukativnog karaktera prilagođeni također i djeci i roditeljima na engleskom jeziku sa titlovima na lokalnom jeziku i imaju za cilj podizanje svijesti o globalnom problemu dječije pornografije i pedofilije, kao i spot „Gdje je Buco“, koji je u decembru predstavila Regulatorna agencija za komunikacije.


Također, u svrhu što veće promocije web stranice, na društvenoj mreži Facebook koja je inače najpopularnija među mladim ljudima, napravljena je grupa  SIGURNO DIJETE koja trenutno broji više od 360 članova. Grupa za cilj ima prikupiti što veći broj mladih ljudi koji bi učestvovali u promociji projekta i svojim učešćem pomogli u prevenciji problema dječije pornografije.


Na facebook stranici SIGURNO DIJETE (http://www.facebook.com/group), postavljene su osnovne informacije o projektu, kao i promotivni spotovi i ostali korisni materijali i linkovi koji promovišu zaštitu djece na internetu. U prilogu izvještaja nalaze se analize posjete web stranici www.sigurnodijete.ba za period oktobar-decembar 2010. godine.

Sadržaj obje web stranice, odnosno stranica za djecu i roditelje, nadalje podliježe izmjenama, koje su planirane u daljnjem periodu.

5) Izrada promotivnog materijala


Tokom izvještajnog perioda, u suradnji sa partnerima na projektu, izrađeno je ukupno 40.000 promotivnih letaka i 5.000 promotivnih plakata, koji su sukladno distribuirani u školama širom BiH, posredstvom partnerske organizacije Udružene žene Banja Luka. Takodjer je ostvarena suradnja sa agencijom SEZAM, u čijem magazinu 5PLUS je distrubuirano 15,000 letaka u preko 280 škola u BiH, a planirana je i dalja distribucija istih. U toku je izrada dodatnih 43,000 komada letaka koji će biti ditribuirani ciljnoj populaciji djece, roditelja i nastavnika širom BiH. 

6) Realizacija edukativnih radionica po školama

U suradnji sa partnerskom organizacijom Udružene žene Banja Luka, tokom izvještajnog perioda završena je realizacija 30 edukativnih radionica za ciljnu skupinu djece, roditelja i nastavnika u školama širom BiH, a u skladu sa priloženim tabelarnim prikazom. U skladu sa ranijim dogovorom, radionice su realizirane u suradnji sa predstavnikom SIPA-e u Republici Srpskoj, te sa predstavnikom Federalne uprave policije u Federaciji BiH i Brcko distriktu. Tokom radionica su korisšteni materijali sa stranice sigurnodijete, kao i edukativni spotovi, te su distribuirani letci i posteri.Na ovim radionicama educirano je 929 učesnika, i to 731 učenika, 100 roditelja i 98 nastavnika.  

VII Međunarodna saradnja

U septembru mjesecu predstavnici ministarstva sigurnosti su prisustvovali  IV medjunarodnoj konferenciji pod nazivom „Keeping children and young people safe online“ koja je održana u Waršavi (Poljska). Konferencija je organizovana od strane Njemačkog i Poljskog sigurnog centra , koji je osnovan od strane Evropske Komisije. Na konferneciji je bilo prisutno oko 500 predstavnika  iz nevladinog sektora, zatim agencija za sprovedbu zakona, te predstavnika obrazovanja. Cilj konferencije bio je da se poveca svjest kada su u pitanju novi izazovi i  kao i razmjena naj boljih praksi medju razlicitim akterima.

Predstavnici Odsjeka za borbu protiv trgovine ljudima su u periodu od 10-12.11.2010.god.prisustvovali su VI Anti-Trafiking Regionalnoj  Konferenciji koja se održala u Beogradu. Konferencija je održana pod pokroviteljstvom CARE-International organizacije, a u okviru projekta „Jačanje mreža za sprečavanje trgovine ljudima na zapadnom Balkanu“. Predstavnici Odsjeka za borbu protiv trgovine ljudima su na Konferenciji prezentirali trenutno stanje u oblasti borbe protiv trgovine ljudima u Bosni i Hercegovini, te su izvjestili  prisutne o usklađenosti Krivičnog zakona BiH sa Evropskim konvencijama o borbi protiv trgovine ljudima.Pored navedenog na raspravljalo se i o pravnim aspektima trgovine ljudima, unapređenju položaja žrtava,te o iskustvima NVO-a u borbi protiv trgovine ljudima.

Predstavnici Ministarstva sigurnosti BiH, Odsjeka za borbu protiv trgovine ljudima učestvovali su na regionalnoj konferenciji pod nazivom Konferencija o borbi protiv trgovine ljudima u svrhu radne ekspolatacije u Jugoistočnoj Evropi, koju je organizirao ICMPD 27-28.09.2010.godine. u Zagrebu. Konferencija je održana u okviru  završnog događaja  Projekta ciljne grupe  u borbi protiv trgovine ljudima;  pružene  podrške za Hrvatsku. Ova konferencija je nastavak aktivnosti, a u skladu sa  preporukama objavljene publikacije ‘’Trgovanje ljudima u Republici Hrvatskoj: Procjena situacije s posebnim osvrtom na radno iskorištavanje’’. U ovoj publikaciji predstavljena su iskustva predstavnika državnih institucija a po pitanju trgovine ljudima u svrhu radne eksploatacije,sa osvrom na ičinkovitiju identifikaciju žrtava. Cilj ove procjene je sagledati stanje vezano za trgovinu ljudima u svrhu radne eksploatacije, u vrijeme kada je evidentno da poduzimanjem aktivnosti za priruživanje Evropskoj uniji, ovaj trend/pojava predstavlja jedan od oblika trgovine ljudima koji će u narednom periodu još više rasti.

Državni koordinator je učestvovao na regionalnom sastanku državnih koordinatora za borbu protiv trgoivne ljudima u jugoistočnoj Evropi koja je održana u Budvi, Crna Gora, u periodu od 24. do 26.02.1020. godine. Na sastanku, koji je suorganizovan od strane Državnog koordinatora Crne Gore, Organizacije za sigurnost i saradnju u Evropi (OSCE) i Save the Children Norway, izvršena je razmjena aktuelnih informacija o kretanju fenomena trgovine ljudima i regionu i akcivnostima koje se preduzimaju u pojedinim zemljama kao i o regionalnim projektima koji su u fazama implementacije i planiranja.


Državni koordinator je učestvovao u radu Konferencije nacionalnih koordinatora za borbu protiv trgovine ljudima koju je organizovala Organizacija za sigurnost i saradnju u Evropi u Beču u periodu od 28. do 29.10.2010. Tema konferencije je bila saradnja zemalja OSCE regiona u sprječavanju i borbi protiv trgovine ljudima u svrhu eksploatacije radne snage. 


Bosna i Hercegovina se u septembru 2010. Godine, uključila u projekat Transnacionalni referalni mehamizam II u jugoistočnoj Evropi koji će biti implementiran u narednih 18 mjeseci os strane Međuanrodnog centra za razvoj migracionih politika (ICMPD) a finansiran od USAID, čiji će fokus biti razvijanje saradnje zemalja regiona i izgradnja referalnog mehanizma za žrtve radne eksploatacije.






� Zakon o izmjenama i dopunama Krivičnog zakona Bosne i Hercegovine, Službeni glasnik BiH broj 03/10


"Trgovina ljudima Član 186.


(1) Ko upotrebom sile ili prijetnjom upotrebe sile ili drugim oblicima prinude, otmicom, prevarom ili obmanom, zloupotrebom vlasti ili uticaja ili položaja bespomoćnosti ili davanjem ili primanjem isplata ili drugih koristi kako bi privolio lice koje ima kontrolu nad drugim licem vrbuje, preveze, preda, sakrije ili primi lice u svrhu iskorištavanja prostitucijom drugog lica ili drugih oblika seksualnog iskorištavanja, prisilnog rada ili usluga, ropstva ili njemu sličnog odnosa, služenja, odstranjivanja dijelova ljudskog tijela ili drugog iskorištavanja kaznit će se kaznom zatvora najmanje tri godine. 


(2) Ko vrbuje, navodi, preveze, preda, sakrije ili primi lica koja nisu navršila 18 godina života radi iskorištavanja iz stava (1) ovog člana kaznit će se kaznom zatvora najmanje pet godina. 


(3) Ako je krivično djelo iz stavova (1) i (2) ovog člana izvršilo službeno lice prilikom obavljanja službene dužnosti, počinilac će se kazniti kaznom zatvora od najmanje pet godina. 


(4) Ko krivotvori, pribavi ili izda putnu ili ličnu ispravu ili koristi, zadržava, oduzima, mijenja, oštećuje, uništava putnu ili ličnu ispravu drugog lica u svrhu omogućavanja trgovine ljudima kaznit će se kaznom zatvora od jedne do pet godina. 


(5) Ko organizira ili na bilo koji način rukovodi grupom ljudi radi izvršenja krivičnog djela iz stavova (1) ili (2) ovog člana kaznit će se kaznom zatvora najmanje deset godina ili kaznom dugotrajnog zatvora. 


(6) Ko koristi usluge žrtve trgovine ljudima kaznit će se kaznom zatvora od šest mjeseci do pet godina. 


(7) Ako je izvršenjem krivičnog djela iz stavova (1) i (2) ovog člana prouzrokovano teže narušenje zdravlja, teška tjelesna povreda ili smrt lica iz stavova (1) i (2) ovog člana, počinilac će se kazniti kaznom zatvora najmanje pet godina ili kaznom dugotrajnog zatvora. 


(8) Predmeti i prijevozna sredstva upotrijebljena za izvršenje djela bit će oduzeti, a objekti koji su korišteni u svrhu trgovine ljudima mogu se privremeno ili trajno zatvoriti. 


(9) Na postojanje krivičnog djela trgovine ljudima bez uticaja je okolnost da li je lice koje je žrtva trgovine ljudima pristalo na iskorištavanje." 





� Zakon o izmjenama i dopunama Krivičnog zakona Bosne i Hercegovine, Službeni glasnik BiH broj 03/10


Član 41.


Iza člana 110. dodaje se novi član 110a., koji glasi: 





"Prošireno oduzimanje imovinske koristi pribavljene krivičnim djelom Član 110a.


Kada se krivični postupak vodi za krivična djela iz glava XVII, XVIII, XIX, XXI, XXI A i XXII ovog zakona, sud može odlukom iz člana 110. stav (2) oduzeti i onu imovinsku korist za koju tužilac pruži dovoljno dokaza da se opravdano vjeruje da je takva imovinska korist pribavljena izvršenjem ovih krivičnih djela, a počinilac nije pružio dokaze da je korist pribavljena zakonito."

